
1. INTRODUCIÓN 

O Plan de Acción Titorial (PAT) é o marco no que especificamos os criterios e 

procedementos para a organización e funcionamento das titorías. Constitúe un 

conxunto de actividades educativas complementarias ao currículo, baseadas nas 

necesidades do alumnado e dirixidas ao mesmo.  

Neste contexto, a titoría será o espazo idóneo para a participación do alumnado no 

centro. A “titoría educativa” que pretendemos, debe conseguir dar resposta aos 

problemas que xurdan na aula, contextualizada dentro da comunidade educativa, 

tratando as dificultades e propoñendo alternativas entre todos/as. A hora de titoría é 

un tempo para o alumnado, coa finalidade de falar das cousas importantes para 

eles/as e que lles preocupan. 

Ao mesmo tempo a titoría é o espazo e o tempo no que se facilita á persoa titora o 

coñecemento individualizado de cada un/unha dos/as alumnos/as e tamén como 

grupo, para poder intervir axudándolles no seu proceso de crecemento persoal, 

social e educativo. 

O centro educativo ten encomendada a transmisión de determinados valores de 

participación social e entendemos que a transmisión destes valores só terá sentido e 

eficacia se se fai dende a transversalidade, dende o compromiso de toda a 

comunidade educativa e, especialmente, de todo o profesorado. 

Así, aínda que a maioría das actividades desenvolveranse nas sesións de titoría co 

alumnado, o feito de que outro profesorado tamén comente determinados aspectos 

nas súas clases, axudará enormemente a que este plan se integre como un 

elemento educativo máis do noso proxecto educativo. 

2. XUSTIFICACIÓN DO PROGRAMA 

A intención do PAT consiste, fundamentalmente, en contribuír á formación integral 

do alumnado. 

A acción titorial desenvolverase nas seguintes áreas de traballo: 

➢ Orientar:  favorecendo o autocoñecemento, a toma de decisións...  

➢ Diversificar:  ofrecendo aprendizaxes específicos, reforzos, apoios.  

➢ Ser persoa:  ensinar a ser persoa, a comportarse. 

➢ Convivir: aprender a convivir. 

➢ Pensar: aprender a aprender e aprender a pensar. 

➢ Transversais: educación para a convivencia, educación na igualdade de xénero 

e de dereitos, educación ambiental e da saúde, educación afectivo-sexual, 

educación no uso das redes sociais... 

Porase especial esforzo en favorecer o interese polo estudo e a adquisición de 

hábitos e técnicas de traballo intelectual, implicando ás familias. 

En resumo, os contidos da titoría serán de catro tipos: 

• Funcionais: referidos á estrutura, organización, dinámica, funcionamento do 

centro e do grupo (instalacións, normas, elección delegado/a, etc.). 

• Pedagóxicos e metodolóxicos: técnicas de traballo intelectual, guións para a 

planificación e organización do estudo, toma de decisións, etc. 

• Informativos: proporcionar material relevante para elaborar opcións persoais ou 

académicas de forma reflexiva e realista. 

• Formativo-orientadores: autocoñecemento, características evolutivas, 

problemática das distintas idades e etapas. En xeral, aspectos que favorecen un 

positivo desenvolvemento da personalidade global do alumnado. 

Principios xerais da acción titorial: 

A acción titorial forma parte da acción educativa e é inseparable do proceso de 

ensino-aprendizaxe. A titoría debe ser un recurso educativo ao servizo da 

aprendizaxe. 

A orientación e a titoría do alumnado é unha tarefa de todo o profesorado e, por 

iso, como algo que abrangue tanto as actuacións que, con carácter máis específico, 

desenvolve o profesorado titor co seu grupo ou na comunicación coas familias, coma 

aquelas outras que cada profesor/a de área dentro da súa materia leva a cabo para 

orientar, tutelar e apoiar o proceso de aprendizaxe de cada un dos seus alumnos/as. 

A titoría e a orientación teñen como fins fundamentais: 

• Favorecer a educación integral do alumnado como persoas. 

• Potenciar unha educación o máis personalizada posible e que teña en conta 

as  necesidades de cada alumno/a. 

• Manter una comunicación continua, favorecendo a cooperación educativa coas 

familias. 

3. OBXECTIVOS 

Obxectivos xerais: 

• Contribuír á individualización da educación, facilitando unha resposta educativa 

axustada ás necesidades particulares do alumnado, artellando as oportunas 

medidas  de apoio ao proceso de ensino-aprendizaxe. 

• Contribuír ao carácter integral da educación favorecendo o desenvolvemento de 

todos os aspectos da persoa: cognitivos, afectivos e sociais. 

• Resaltar os aspectos orientadores da educación, favorecendo para iso a 

adquisición de aprendizaxes funcionais conectadas coa contorna, de modo que a 

educación sexa “educación para a vida”. 

• Favorecer os procesos de madurez persoal, de desenvolvemento da propia 

identidade. 

• Previr as dificultades na aprendizaxe, anticipándose a elas e evitando, no posible, 

fenómenos indesexables como os do abandono, absentismo ou fracaso escolar. 

• Desenvolver programas de orientación que permitan que cada alumno/a poida ir 

realizando o seu proceso de toma de decisións responsablemente e con 

coñecemento das súas capacidades e das ofertas que se lle presenten, tanto no 

ámbito escolar como profesional. 

• Traballar de forma explícita e coordinada nos valores que se consideren de 

especial importancia para a formación integral do alumnado. 

a) Co centro: 

• Contribuír á axeitada relación e interacción entre os diversos compoñentes da 

comunidade educativa, unificando criterios e pautas que redunden nunha maior 

coherencia entre centro, familia e sociedade. 

• Contribuír/colaborar coas decisións da CCP e do claustro no relativo ás titorías, 

convivencia, clima escolar, educación en valores... 

b) Co profesorado: 

• Conseguir un fluxo continuo de información entre o/a titor/a e o profesorado do 

grupo,  en canto a rendemento, dificultades grupais ou individuais, etc. 

• Facilitar o coñecemento do alumnado. 

• Impulsar as reunións periódicas cos/as titores/as para coordinar a acción titorial. 

• Participar activamente nas sesións de avaliación, especialmente na Educación 

Secundaria Obrigatoria. 

• Elaborar diferentes actividades para que se desenvolvan nas sesións de titoría. 

• Axustar axeitadamente o proceso de ensino-aprendizaxe á diversidade do 

alumnado. 

• Favorecer a colaboración interdisciplinar en actividades docentes. e extraescolares, dirixidas ao grupo de alumnos/as da titoría. 

• Proporcionar información relevante sobre os alumnos e as medidas 

educativas  concretas para mellorar os procesos de ensino-aprendizaxe. 

c) Co alumnado: 

• Potenciar o coñecemento, organización e funcionamento do grupo-clase para 

favorecer un clima axeitado para a convivencia e o traballo escolar, buscando a 

aceptación, adptación e participación de todo o alumnado. 

• Ofrecerlles unha axeitada orientación académica e profesional. 

• Desenvolver actitudes, hábitos, estratexias e técnicas de planificación e 

regulación da propia actividade de aprendizaxe, aprendendo a aprender. 

• Promover o desenvolvemento, aceptación e adaptación persoal e social, neste 

senso debemos facer especial mención a necesidade de adaptación de recursos 

para aquel alumnado que amose problemas de adaptación social, como aqueles 

derivados de trastornos do desenvolvemento (TEA), trastornos da personalidade, 

TDAH, así como os derivados doutras sintomatoloxías. 

• Fomentar a tolerancia, no que os rapaces/as pensan, no que senten e na súa 

dispoñibilidade para relacionarse coas persoas e grupos cara aos que 

previamente se teñan detectado certas actitudes de intolerancia. 

• Rexeitar a violencia como medio de resolución de conflictos e desenvolver a 

dispoñibilidade de procedementos alternativos eficaces (a reflexión, a 

comunicación, a negociación). 

• Mellorar tanto o autoconcepto e a autoimaxe, como o sentido de identidade dos 

membros do grupo e o respecto polos demais. 

• Favorecer o desenvolvemento de habilidades de comunicación necesarias para a 

discusión (respectar quendas, expresar opinións e sentimentos, escoitar coa 

intención de entender, ...). 

• Proporcionar, no principio do curso, información referente ao calendario escolar, 

horarios, horas de titoría, actividades extraescolares e complementarias previstas 

programas escolares, criterios de avaliación do grupo, etc. 

• Coñecer os aspectos da situación familiar e escolar que repercuten no 

rendemento académico de cada alumno e alumna. 

• Efectuar un seguimento global dos procesos de ensino aprendizaxe do alumnado 

para detectar dificultades e necesidades especiais, co obxecto de buscar as 

respostas educativas adecuadas e solicitar os oportunos asesoramentos e 

apoios. 

• Informar ao alumnado do grupo de todo aquelo que lles afecte en relación coas 

actividades docentes e o seu rendemento académico. 

• Orientar as demandas e inquedanzas do alumnado e mediar, en colaboración co 

delegado/a do grupo, ante o resto do profesorado, alumnado e equipo directivo 

nos problemas que se presenten. 

d) Coas familias: 

• Facilitar a comunicación fluída coa familia e impulsar a súa participación na vida 

do centro. 

• Cooperar na relación titoría-familia para a solución de problemas persoais, 

académicos ou profesionais dos/as seus/súas fillos/as. 

• Conseguir que tomen conciencia da importancia que as súas actitudes e 

comportamentos poden ter no adecuado proceso de aprendizaxe dos/as 

seus/súas fillos/as. 

• Buscar a súa colaboración na orientación académica dos seus fillos e fillas. 

• Informarlles da normativa do centro, dos itinerarios educativos... 

• Aumentar a súa confianza no profesorado. 

• Recoller información relevante en canto a características familiares e 

persoais do/a  alumno/a. 

• Favorecer unha actitude positiva das familias respecto á colaboración nas tarefas 

educativas en relación co Centro. 

4. RESPONSABLES DA ACCIÓN TITORIAL 

Funcións do profesorado titor: 

• Desenvolver as actividades previstas no PAT baixo a coordinación do Xefe de 

Estudos e en colaboración co Departamento de Orientación. 

• Responder ás demandas, inquedanzas, problemas, suxestións, etc., xurdidas nas 

sesións titoriais, mediando co equipo docente. 

• Presidir e coordinar as sesións de avaliación do seu grupo. 

• Seguir o proceso de ensino-aprendizaxe dos seus titorandos. 

• Convocar as reunións que considere necesarias co equipo docente do seu curso 

para o bo funcionamento da acción titorial. 

• Implementar, realizar o seguimento e coordinar a avaliación daquelas medidas de 

atención a diversidade que se teñan disposto e acordado en colaboración co 

equipo docente, departamento de orientación e xefatura de estudos, tales como: 

AC, exención da segunda lingua estranxeira, reforzos, apoio PT, agrupamentos, 

e todas aquelas medidas que contribúan á adecuada resposta educativa do 

alumnado no seu proxecto de formación académica e psicosocial. 

• Propoñer modificacións ou actividades novas, co fin de responder ao alumnado 

en situación de dificultades de interacción social. 

Funcións do equipo docente: 

• Participar activamente nas actividades do PAT, especialmente naquelas que 

solicite expresamente o/a titor/a. 

• Colaborar co/a titor/a na elaboración e seguimento daquelas medidas de atención 

a diversidade que se teñan disposto e acordado en colaboración co equipo 

docente, departamento de orientación e xefatura de estudos. 

• Entregar os resultados da avaliación trimestral ás persoas titoras, antes de cada 

sesión de avaliación, así como facilitar canta información solicite o/a titor/a acerca 

do alumnado, grupo, etc. 

• Atender as demandas do titor/a na busca de accións de equipo para tratar os 

casos que se presenten na súa titoría. 

• Colaborar co titor/a naquelas modificacións ou actividades promovidas para dar 

resposta á integración e desenvolvemento da adecuada interacción social do 

alumnado. 

• Nas sesións de avaliación, colaborar co/a titor/a na elaboración dos informes de 

avaliación individualizados. 

Funcións do Departamento de Orientación: 

• Colaborar coa xefatura de estudos na coordinación da acción titorial. 

• Elaborar o PAT tendo en conta as necesidades manifestadas polos/as titores/as. 

• Facilitar os recursos e asesoramento necesarios a cada titoría para o seu 

desenvolvemento e intervir directamente, sempre que as esixencias do traballo 

do DO o permitan.  

• Facilitar as intervencións de persoas da comunidade educativa ou alleas, en 

fases concretas do plan, para intervir en aspectos especializados. 

• Elaborar/colaborar na implementación das medidas de atención á diversidade e 

no desenvolvemento académico e vocacional do alumnado. 

• Atender as demandas dos distintos membros da comunidade educativa: equipo 

de profesores, titores/as, alumnado, familias. 

Funcións da Xefatura de Estudos: 

• Establecer os criterios para asignar as titorías de cada grupo. 

• Coordinar e dirixir a acción titorial, coa colaboración do DO. 

• Convocar e asistir ás reunións periódicas semanais e cantas fosen precisas. 

Velar polo cumprimento da planificación e dos acordos tomados. 

• Establecer a programación máis axeitada ao longo do curso para as horas e 

lugares de titoría, atención as familias, reunións informativas, coordinación da 

titoría co equipo docente, sesións de avaliación e tódalas necesarias para acadar 

os obxectivos fixados. 

5. DESENVOLVEMENTO DO PLAN DE ACCIÓN TITORIAL 

A programación titorial estructúrase en torno aos seguintes bloques: 

Bloque A: Actividades de acollida, presentación e integración 

• Facilitar a toma de contacto do alumnado co centro, a aula, as instalacións e 

recursos e a primeira relación cos/coas compañeiros/as do curso e o/a titor/a. 

• Proporcionar información sobre o equipo docente, horarios, clases, horas de 

titoría, comunicación con país e nais, calendario escolar, datas de avaliacións, ... 

• Recoller información, opinións e propostas do alumnado para o seu maior 

coñecemento e do grupo e para a planificación inicial das tarefas docentes e 

orientadoras. 

Bloque B: Actividades de convivencia 

• Promover actividades que fomenten a convivencia, a integración e a participación 

do alumnado na vida do centro e no seu grupo. 

• Elección de delegados/as. 

• Concretar, a partir do coñecemento das Normas de Organización e 

Funcionamento do Centro (NOFC), as normas que rexerán para o grupo durante 

o curso. 

• Promover que o grupo adopte normas de conduta e funcionamento maduras, 

exercitando os seus dereitos e deberes. 

Bloque C: Desenvolvemento de capacidades xerais 

• Mellorar a capacidade atencional xeral. 

• Aumento do rendemento escolar. 

• Favorecer o razoamento verbal e non verbal con distintos niveis de complexidade 

e abstracción. 

• Aumentar a memorización comprensiva. 

Bloque D: Técnicas de Traballo Intelectual 

• Identificar os factores condicionantes do estudo e utilizalos en beneficio propio. 

• Adquirir a capacidade de planificar o estudo. 

• Proporcionar e afianzar o uso das técnicas de traballo intelectual e integralas de 

forma unitaria no seu proceso de aprendizaxe mediante un método persoal de 

traballo intelectual. 

• Aplicar estratéxicamente as técnicas de traballo intelectual nas diferentes áreas 

ou materias. 

Bloque E: Orientación académica e profesional 

• Axudar ao alumnado a adquirir un maior coñecemento de si mesmo/a, a 

estructura do sistema educativo e do contorno socio-laboral e profesional. 

• Analizar as vantaxes e inconvenientes das distintas opcións educativas e 

profesionais, examinando aquelas que mellor se axusten ás súas posibilidades e 

preferencias. 

• Organizar axeitadamente as informacións e experiencias acadadas para trazarse 

un itinerario, un plan para logralo e tomar decisións oportunas que deriven á meta 

fixada. 

Bloque F: Sesións de avaliación co alumnado 

• Fomentar a participación do alumnado no seu proceso de aprendizaxe e 

avaliación. 

• Analizar responsablemente o traballo realizado durante o trimestre e a súa 

repercusión nos resultados académicos. 

• Analizar o conxunto de factores que interveñen no proceso educativo: actividade 

do profesorado, programación, método, materiais, organización da aula,... 

Bloque G: Actuacións co equipo docente 

• Obter información inicial sobre o alumnado para o desenvolvemento das súas 

funcións docentes, avaliadoras e orientadoras. 

• Recoller información, opinións e propostas do profesorado sobre calquera tema 

que afecte ao grupo ou a alumnos/as, en particular, e circunstancias que 

concorren na problemática do grupo. 

• Mediar ante situacións de conflito entre profesorado e alumnado. 

Bloque H: Avaliación da titoría 

• Avaliar o funcionamento do POAP e o PAT. 

• Optimizar a programación de cara o próximo curso. 

Bloque I: Reunións coas familias 

• Contribuír ao establecemento de relacións fluídas, que faciliten a conexión entre 

o centro e as familias. 

• Informar ás familias sobre todos aqueles aspectos relacionados coa educación 

dos seus fillos e fillas e sobre as actividades de orientación. 

• Intercambiar información sobre o alumnado co fin de acadar unha maior 

comprensión da súa situación. 

• Orientar nalgún tema ou problema específico que incumba ao seu fillo ou filla, 

analizalo conxuntamente e formular un plan de intervención. 

Bloque J: Transversalidade 

• Habilidades sociais. 

• Prevención do acoso escolar. 

• Prevención de condutas adictivas. 

• Educación afectivo sexual. 

• Perigos en Internet. Ciberacoso. 

• Educación para a paz. 

• Prevención da violencia de xénero. 

Tendo en conta todo o anterior, a programación que presentamos é a seguinte: 

Contidos, liñas de actuación, actividades e temporalización 

➢ Contidos da titoría grupal: 

A hora semanal de titoría non é unha materia máis do currículo. É máis ben un 

espazo para a análise e a reflexión sobre os procesos de aprendizaxe, sobre a 

dinámica do propio grupo, sobre o funcionamento do instituto, sobre a participación 

do alumnado na dinámica escolar e sobre o futuro académico e profesional. 

A acción titorial que se desenvolve no horario semanal de titoría na ESO e na FP 

básica, estruturámola en cinco bloques principais: 

• A acollida ao comezo do curso de cada alumno/a no grupo e no centro. 

• O fomento da participación do alumnado no seu grupo e na vida do centro. 

• O seguimento e a coordinación do proceso de avaliación. 

• A orientación e apoio na aprendizaxe. 

• A orientación académica e profesional. 

Tamén incluímos o desenvolvemento de programas formativos en colaboración con 

outras institucións. 

➢ Liñas prioritarias de actuación:  

• Acollida e integración do alumnado no seu grupo e no instituto. 

• Coñecer as características fundamentais da nova etapa: avaliación, promoción, 

materias pendentes, etc. 

• Coñecer o funcionamento do centro e as súas normas. 

• Adquirir algunhas técnicas básicas de aprendizaxe comúns a distintas áreas: uso 

de materiais de consulta, lectura comprensiva, organización do tempo de traballo 

e estudo persoal.  

• Desenvolver hábitos de traballo e comportamento para favorecer a súa 

adaptación escolar. 

• Consolidar un hábito de traballo na casa. 

• Previr as dificultades de aprendizaxe e canalizalas cando se produzan. 

• Educación emocional e habilidades sociais. 

• Resolución de conflitos e convivencia. 

• Autoestima. 

• Orientar ao alumnado sobre as súas posibilidades académicas e profesionais. 

• Realizar o seguimento do alumnado con materias pendentes. 

➢ Actuacións, actividades e temporalización: 

Primeiro trimestre 

Contidos: 

• Coñecemento do centro: sesións de acollida, presentación de horarios, materias, 

profesorado… 

• Coñecemento do grupo: presentacións, exercicios de dinámica de grupos…para 

axudar a coñecerse mellor. 

• Elección do/a delegado/a da clase. 

• Coñecemento e análise das “Normas de Organización e Funcionamento do 

Centro”. 

• Coñecemento e  análise dos dereitos e deberes do alumnado. 

• Recollida de datos do alumnado. 

• Coñecemento do sistema educativo: novidades máis significativas da LOMLOE e 

características xerais da ESO e da FP básica, criterios de promoción… 

• Mellora do rendemento escolar: técnicas de estudo, motivación, atención-

concentración, condicións idóneas para facilitar o estudo… 

• Autoavaliación individual e grupal do proceso de ensinanza-aprendizaxe. 

• Convivencia escolar e habilidades sociais. 

• Resolución de conflitos. 

Actividades:  

• Xornada de acollida e presentación: Actividades de coñecemento individual e 

grupal. O día de inicio do curso os/as titores/as realizarán unha sesión de acollida 

co seu grupo na que se proporcionará ao alumnado información sobre calendario 

escolar, horario, profesorado do grupo, calendario de avaliacións, aulas...  

• Sesión elección de delegado/a. 

• Coñecemento inicial dos alumnos/as, a nivel individual e grupal, mediante a 

cumprimentación dun cuestionario persoal de información académica, familiar e 

social; probas de avaliación inicial nas diferentes materias; revisión da 

información existente sobre o alumnado; observación na aula, etc. 

• As características dos estudos que están a cursar: lembrarlles as principais 

características da ESO ou da FP básica e, no caso de 1º da ESO, as diferenzas 

cos estudos de primaria dos que proceden (insistir nos aspectos novidosos da 

LOMLOE, a titoría na aula, materias novas, etc.). 

• Todo o profesorado do grupo contribuirá á acción tItorial, realizando actividades 

específicas de acollida nas respectivas áreas: presentación ao alumnado, 

información sobre os obxectivos e contidos da área, metodoloxía, sistemas de 

avaliación, mínimos esixibles, etc.  

• Dentro do primeiro trimestre do curso desenvolveranse na hora semanal de titoría 

actividades específicas relacionadas coa mellora da motivación cara ao estudo: 

estudo de casos, cuestionario, etc. 

• Nas dúas primeiras semanas do curso realizaranse actividades específicas 

dirixidas a facilitar o coñecemento mutuo entre o alumnado e entre estes e o/a 

titor/a e a iniciar a creación dun grupo unido e cohesionado a través diferentes 

técnicas grupais. 

• En todos os cursos, o alumnado recibirá información pertinente aos seus 

intereses e grao de madurez sobre a organización e funcionamento do centro: 

organigrama de goberno, órganos de coordinación docente, xunta de delegados, 

proxecto educativo, etc.  

• O alumnado de 1º da ESO e da FP básica recibirá ademais información 

específica sobre as características e os cambios da etapa educativa que inician.  

• O alumnado que se incorpora por primeira vez ao centro nun grupo xa constituído 

(por traslado, repeticións) serán obxecto dunha atención especial e dunha 

acollida específica co fin de previr posibles problemas de integración e/ou 

adaptación. 

• Todo o profesorado colaborará na acollida do alumnado do grupo, interesándose 

por coñecer a cada un/unha deles/delas nun prazo breve de tempo.  

• O coñecemento das normas da vida escolar mediante actividades de 

constitución, integración e participación no grupo: comentar e reflexionar con eles 

as NOFC, os dereitos e deberes do alumnado. 

• Con obxecto de implicar ao alumnado na dinámica de funcionamento do grupo 

poderán designarse responsables con carácter rotatorio: luces, xanelas, lousa, 

etc, especialmente nos dous primeiros cursos da ESO. 

• Periodicamente, e en todo caso sempre que se reúna con carácter oficial a xunta 

de delegados/as, o/a titor/a dará a palabra ao/á delegado/a para informar 

puntualmente ao grupo sobre os asuntos que lle afecten. 

• Periodicamente, reservarase un tempo específico dentro da titoría grupal para 

analizar problemas de convivencia e aprendizaxe comúns no grupo de forma 

ordenada e serena e a través do diálogo. 

• Obradoiros convivencia escolar, obradoiros sobre HHSS, prevención de conflitos 

e violencia de xénero. 

• Actividade grupal no día da Paz. 

• Obradoiros sobre imaxe corporal e autoestima. 

• Charlas sobre a prevención de condutas violentas e o acoso escolar. 

• Charlas sobre educación afectivo-sexual. 

• Para o desenvolvemento deste ámbito da acción titorial, resultará especialmente 

interesante a familiarización do/a titor/a coas técnicas de traballo cooperativo-

grupal. Da mesma maneira requirirase do/a titor/a e de todo o profesorado un 

coñecemento adecuado do NOFC e da normativa sobre dereitos e deberes do 

alumnado. 

• Recomendacións para mellorar o rendemento escolar. Adicar varias sesións 

a tratar cuestións tales como: 

✓ A motivación no estudo. 

✓ Técnicas de estudo. 

✓ O hábito e a planificación do tempo de estudo. 

✓ A planificación do traballo escolar na casa. 

✓ As condicións idóneas para facilitar o estudo (os factores físicos e psíquicos 

que favorecen a aprendizaxe). 

✓ A actitude e o traballo na aula (atención durante as clases, a presentación de 

traballos escritos, a preparación de exames, o uso da biblioteca…). 

• Sesión de preavaliación na aula: nesta sesión, o alumnado intervén 

activamente no proceso de avaliación, autoavaliándose e coavaliándose, así 

como opinando tamén sobre outros aspectos do proceso de ensinanza-

aprendizaxe. O/a titor/a presentará a síntese deste traballo co alumnado na 

sesión de avaliación do equipo docente. 

• Xunta de avaliación. Entrega de notas. 

Segundo trimestre 

Contidos:  

• Post-avaliación con alumnos/as. 

• Convivencia: continuación. 

• Orientación académica-profesional. 

• Preavaliación con alumnos/as. 

• Entrevistas coas familias. 

Actividades: 

• Actividades Día Internacional contra a Violencia contra a muller. 

• Actividades de educación para a Paz. 

• Charlas sobre opcións académicas e profesionais. 

• Charlas sobre drogas e bebidas alcohólicas. 

• Obradoiro sobre educación afectivo-sexual. 

• Entrevistas con familias e/ou reunións grupais. 

• Desenvolverase un programa específico para a mellora das estratexias de 

aprendizaxe do alumnado no que se coordinarán as actuacións do/a titor/a coas 

do resto do profesorado do grupo. 

• O/a titor/a supervisará a utilización correcta e autónoma das estratexias de 

aprendizaxe traballadas en clase e proporcionará apoio específico a algún 

alumnado. 

• En 1º da ESO e da FP básica será prioritario favorecer progresivamente hábitos 

adecuados para o aproveitamento do tempo de traballo e estudo en casa: 

✓ Todo o profesorado, facilitará que o alumnado poida adquirir un hábito regular 

de traballo en casa, procurando unha repartición proporcionada das tarefas. 

O/a titor/a velará pola repartición equilibrada destas tarefas entre as distintas 

áreas ao longo da semana. 

✓ Polo menos unha vez por trimestre o/a titor/a recollerá do seu alumnado as 

súas impresións sobre a marcha do proceso de aprendizaxe nas distintas 

áreas, atendendo ás peticións que resulte procedente trasladar a outro 

profesorado do grupo. 

✓ O Departamento de Orientación colaborará cos/as titores/as e o resto do 

profesorado, baixo a dirección do xefe de estudos, na prevención e detección 

temperá de problemas de aprendizaxe, co fin de determinar as necesidades 

educativas que o/a alumno/a poida presentar e o tipo de axudas pedagóxicas 

que pode precisar para mellorar a súa situación educativa. 

• Sesión de preavaliación na aula. Nesta sesión, os/as alumnos/as interveñen 

activamente no proceso de avaliación, autoavaliándose e coavaliándose, así 

como opinando tamén sobre outros aspectos do proceso de ensinanza-

aprendizaxe. O/a titor/a presentará a síntese deste traballo co alumnado na 

sesión de avaliación do equipo docente. 

• Xunta de avaliación. Entrega de notas. 

Terceiro trimestre 

Contidos:  

• Post-avaliación co alumnado. 

• Orientación académica e profesional. 

• Convivencia: Educación en valores. 

• Preavaliación co alumnado. 

• Entrevista coas familias. 

• Xunta de avaliación. Entrega de notas. 

Actividades: 

• Charlas sobre itinerarios académicos e novidades da LOMLOE.  

• Charla sobre perigos de Internet. Plan Director de convivencia e mellora da 

seguridade nos centros educativos e nos seus contornos.  

• Charlas sobre as novas tecnoloxías. 

• Coñecemento da estrutura do sistema educativo e das distintas opcións e 

itinerarios. 

• O alumnado que, á vista dos resultados obtidos na primeira e segunda 

avaliación, se atope en situación de risco de non superar o curso serán obxecto 

dun seguimento especial. Manterase unha entrevista persoal coas familias para 

intercambiar información e favorecer compromisos e, se é necesario, tamén coa 

orientadora. 

• A orientadora do centro atenderá as consultas ou resolverá as dúbidas do 

alumnado que non poidan atender os/as titores/as. 

• O/a titor/a supervisará a utilización correcta e autónoma das estratexias de 

aprendizaxe traballadas na clase e proporcionará apoio específico a algún 

alumnado. 

• A titoría grupal será un dos ámbitos nos que se desenvolva o Plan de Orientación 

Académica e Profesional establecido para a etapa. 

• As actividades que se desenvolvan neste ámbito contemplarán de forma 

equilibrada os seguintes temas: 

✓ Coñecemento da estrutura do sistema educativo e das distintas opcións e 

itinerarios. 

✓ Coñecemento das propias posibilidades, intereses e limitacións. 

✓ Desenvolvemento de habilidades para a toma de decisións. 

✓ Orientación personalizada ao alumnado sobre as súas posibilidades 

académicas. 

• As actividades de orientación vocacional terán un carácter marcadamente 

educativo e irán orientadas ao desenvolvemento das capacidades necesarias 

para que poida ser o propio/a alumno/a quen tome as súas propias decisións de 

maneira libre e responsable. 

• O departamento de orientación colaborará con todo o profesorado neste ámbito 

da acción titorial, proporcionando a información adecuada a través de 

documentos, esquemas e materiais de diverso tipo e entrevistas individualizadas. 

• Sesión de preavaliación na aula. Nesta sesión, o alumnado intervén activamente 

no proceso de avaliación, autoavaliándose e coavaliándose, así como opinando 

tamén sobre outros aspectos do proceso de ensinanza-aprendizaxe. O/a titor/a 

presentará a síntese deste traballo co alumnados na sesión de avaliación do 

equipo docente. 

• Entrevistas coas familias. 

• Xunta de avaliación. Entrega de notas. 

➢ Metodoloxía:  

• É recomendable evitar a simple actividade expositiva do profesorado, procurando 

(sempre que sexa posible) o traballo en grupos. 

• Como indicación xeral, o/a titor/a pode presentar a actividade, facilitando 

información e material. De seguido, o alumnado pode organizarse en pequenos 

grupos para o debate máis detallado das diferentes cuestións, reservando un 

tempo final para a posta en común. 

• O/a titor/a debería estar atento/a ao axeitado reparto de grupos, para fomentar a 

participación de todos e mesmo o cooperativismo. Tamén, con esa finalidade, 

sería conveniente a rotación de portavoces de grupo. 

• Respecto a este punto, consideramos que, xa que o/a titor/a é quen aplica o Plan 

Titorial na aula, debe ter liberdade para facelo do xeito que máis se adecúe á súa 

propia personalidade como docente. 

6. AVALIACIÓN 

A avaliación da acción titorial é responsabilidade do alumnado, profesorado titor, 

equipo docente e Departamento de Orientación, baixo a coordinación da Xefatura 

de Estudos. 

O Departamento de Orientación proporcionará aos titores e titoras, o instrumental 

(cuestionarios, enquisas, etc.) axeitado para valorar o desenvolvemento das citadas 

sesións. Nesta valoración incluirase a opinión do/a propio/a titor/a e a opinión do 

alumnado. 

A avaliación realizarase en tres fases: 

• Ao inicio de curso, o Departamento de Orientación avaliará as necesidades dos 

titores e titoras, problemas que se poden presentar e desenvolvemento do 

programa. 

• Durante o curso, o/a titor/a, o alumnado e a orientadora avaliarán as actividades. 

• Ao remate do curso, o alumnado, titores/as, orientadora e o xefe de estudos farán 

unha revisión do PAT: obxectivos, responsabilidades e desenvolvemento do 

programa. 

1. INTRODUCIÓN 

A orientación educativa é un proceso de axuda que se dá na actividade educativa. O 

seu obxectivo é o de contribuír ao desenvolvemento integral do alumnado, co fin de 

capacitarlle para unha aprendizaxe autónoma e unha participación activa, crítica e 

transformadora da sociedade.  

Polo tanto, entendemos que a orientación consistirá nun proceso de análise e 

tratamento de situacións educativas, baseándose na axuda e asesoramento a toda a 

comunidade educativa. Este proceso, para ser eficaz, ten que ser sistemático, 

planificado e asumido por toda a comunidade educativa; non debemos esquecer, así 

mesmo, que a orientación e a acción titorial son intrínsecas á práctica pedagóxica de 

toda persoa docente. 

O Departamento de Orientación, no desenvolvemento das súas actividades, debe 

asegurar o seguimento e apoio do proceso de aprendizaxe en cada alumno/a e 

facilitarlle a súa toma de decisións académicas e profesionais, respectando a 

autonomía dos centros e, en consecuencia, a necesaria adecuación dos plans de 

traballo do Departamento de Orientación ás peculiaridades do seu contorno 

educativo. 

Polo tanto, a orientación deberá propor solucións educativas axeitadas ás 

características e necesidades do alumnado. Este obxectivo non será posible se non 

se establece un plan de actuación conxunto entre todos os sectores implicados no 

proceso educativo. 

Os principios de prevención, desenvolvemento e intervención social sobre os que se 

fundamenta o concepto e as funcións da orientación son coherentes cos de 

comprensividade e diversidade que se preconizan nas diferentes leis educativas. 

Estes principios fan referencia a unha tarefa xeneralizada, continuada, preventiva, 

integrada na función docente, potenciadora de intervención social e respectuosa coa 

orixinalidade do alumnado. 

A nivel legal, a Orientación Educativa no ensino secundario desenvólvese nos tres 

niveis que estruturan a organización escolar: 

• Na aula, a acción titorial. 

• No centro, o Departamento de Orientación. 

• No sistema educativo, os servizos externos provinciais: Equipos de Orientación 

Específicos.  

No que se refire ao modelo de intervención do Departamento de Orientación, 

tratarase de adecualo ás necesidades que vaian xurdindo, intentando introducir de 

forma progresiva un modelo de intervención a través de programas. Isto require 

unha implicación e organización do centro que facilite este tipo de intervención: 

flexibilización do currículo, horario para a titoría grupal, horas de coordinación dos 

diferentes axentes de intervención orientadora, etc. 

Para dar resposta ás premisas plantexadas, o Departamento actuará en tres ámbitos 

interrelacionados: 

• Acción titorial. 

• Apoio ao proceso de ensino-aprendizaxe - Atención á diversidade. 

• Orientación Académica-Profesional. 

En cada un destes ámbitos especificaranse os obxectivos que se pretenden acadar 

e as actuacións a levar a cabo para conseguilo. 

2. MARCO LEGAL 

A orientación educativa atópase regulada polo seguinte marco legal: 

• Lei Orgánica 2/2006, de 3 de maio, de Educación. 

• Lei Orgánica 8/2013, do 9 de decembro, para a mellora da calidade educativa. 

• Lei Orgánica 3/2020, do 9 de decembro, que modifica a Ley Orgánica 2/2006, de 

3 de maio, de Educación. 

• Decreto 86/2015, do 25 de xuño, polo que se establece o currículo da educación 

secundaria obrigatoria e do bacharelato na Comunidade Autónoma de Galicia. 

• Decreto 229/2011, do 7 de decembro, polo que se regula a atención a 

diversidade do alumnado dos centros docentes da Comunidade Autónoma de 

Galicia nos que se imparten as ensinanzas establecidas na LOE. 

• Decreto 324/1996, de 26 de xullo, polo que se aproba o Regulamento dos 

Institutos de Educación Secundaria e Orde de 1 de agosto de 1997, pola que se 

desenvolve. 

• Decreto 120/1998, de 23 de abril, polo que se regula a Orientación Educativa e 

Profesional na Comunidade Autónoma de Galicia e Orde do 24 de xullo de 1998. 

• Decreto 107/2014, que regula aspectos específicos da FPB en Galicia. 

• Orde de 13 de xullo de 2015, que regula o acceso e admisión na FPB. 

• RD 310/2016, de 29 de xullo, polo que se regulan as avaliacións finais da ESO e 

do Bacharelato. 

• Circular 9/1999, pola que se ditan instruccións para a atención á diversidade na 

ESO. 

• Circular 8/2009, pola que se regulan algunhas medidas de atención á diversidade 

para o alumnado de Educación Secundaria Obrigatoria. 

• Circular 10/2010, pola que se ditan instrucións para coordinar as actuacións e 

establecer as accións prioritarias dos servizos de orientación educativa e 

profesional na Comunidade Autónoma de Galicia. 

• Resolución do 26 de maio de 2022, pola que se ditan instrucións para o 

desenvolvemento das ensinanzas de educación infantil, educación primaria, 

educación secundaria obrigatoria e bacharelato no curso académico 2022-2023. 

3. ANÁLISE DO CONTEXTO E DIAGNÓSTICO DE NECESIDADES 

O IES Escolas Proval está situado no concello de Nigrán, no centro do Val Miñor, 

moi preto de Gondomar, Baiona e Vigo. O Concello de Nigrán está situado nas Rías 

Baixas, ao sur da provincia de Pontevedra, ten unha superficie de 34,8 Km2 que 

abrangue a unha poboación total aproximada de 18.000 habitantes. Está constituido 

polas seguintes parroquias: Camos, Chandebrito, Nigrán, Panxón, Parada, Priegue e 

San Pedro de A Ramallosa. 

O IES Escolas Proval catalógase como un centro de ensino público, dependente da 

Consellería de Cultura, Educación e Universidade da Xunta de Galicia no que 

reciben formación un colectivo de aproximadamente 525 alumnos/as. 

O noso centro educativo conta coas seguintes aulas específicas: aula de tecnoloxía, 

varias aulas de informática, aula de plástica, aula de música, aula de audiovisuais, 

laboratorio de bioloxía e xeoloxía, ximnasio, biblioteca, etc. Contamos tamén con 

aulas-materia e departamentos ou seminarios. 

Ademais do noso centro, o concello de Nigrán tamén conta co IES Val Miñor. 

O centro ten adscritos os centros educativos CEIP de Mallón e o CEIP Carlos 

Casares do concello de Nigrán. Ambos contan con Departamento de Orientación 

propio. O Departamento de Orientación coordinará, na medida do posible, o plan de 

actuacións destes departamentos tendo como ferramenta fundamental a reunión 

trimestral que facemos no instituto.  

O Concello de Nigrán pódese definir como un municipio coa poboación moi dispersa 

e con recursos socioculturais escasos. Estas son variables que se deben considerar 

á hora de analizar as necesidades educativas que presenta o alumnado, xa que en 

moitas ocasións veñen condicionadas polo baixo nivel sociocultural da familia de 

procedencia, as dificultades, por mor da dispersión xeográfica, das relacións sociais 

cos iguais fóra do que son as horas lectivas e o difícil acceso a recursos culturais 

como bibliotecas, etc. 

Actualmente, a distribución do alumnado e as ensinanzas que se imparten son as 

seguintes: 

ESO: 

Total alumnado: 173 alumnos/as en 8 grupos 

1º de ESO (2 grupos): 46 alumnos/as: 

✓ 1º A: 23 alumnos/as 

✓ 1º B: 23 alumnos/as 

2º de ESO (2 grupos+PMAR): 47 alumnos/as: 

✓ 2º A: 20 alumnos/as 

✓ 2º B: 20 alumnos/as 

✓ 2º C (PMAR): 7 alumnos/as 

3º de ESO (2 grupos+PDC): 40 alumnos/as: 

✓ 3º A: 15 alumnos/as 

✓ 3º B: 16 alumnos/as 

✓ 3º C (PDC): 9 alumnos/as 

4º de ESO (2 grupos): 40 alumnos/as: 

✓ 4º A: 20 alumnos/as 

✓ 4º B: 20 alumnos/as 

Bacharelato: 

Total alumnado: 86 alumnos/as en 4 grupos 

1º de Bacharelato (2 grupos): 45 alumnos/as: 

✓ 1º A: 23 alumnos/as 

✓ 1º B: 22 alumnos/as 

2º de Bacharelato (2 grupos): 41 alumnos/as: 

✓ 2º A: 23 alumnos/as 

✓ 2º B: 18 alumnos/as 

FPB – Informática e telecomunicacións: 

Total alumnado: 30 alumnos/as. 

1º de FPB: 17 alumnos/as 

 2º de FPB: 13 alumnos/as  

FP Grao Medio – Xestión administrativa: 

Total alumnado: 36 alumnos/as 

1º FP Ciclo Medio: 18 alumnos/as 

2º FP Ciclo Medio: 18 alumnos/as  

FP Grao Medio - Instalacións de telecomunicacións: 

Total alumnado: 45 alumnos/as 

1º FP Ciclo Superior: 26 alumnos/as 

2º FP Ciclo Superior: 19 alumnos/as  

FP Grao Superior – Administración e finanzas: 

Total alumnado: 60 alumnos/as 

1º FP Ciclo Superior (1 grupo): 25 alumnos/as 

2º FP Ciclo Superior (1 grupo): 35 alumnos/as  

FP Grao Superior - Mantemento electrónico: 

Total alumnado: 30 alumnos/as 

1º de FP Ciclo Superior (1 grupo): 11 alumnos/as 

2º de FP Ciclo Superior (1 grupo): 19 alumnos/as  

Contamos cun total de 460 alumnos e alumnas no réxime ordinario e 65 en réxime 

de persoas adultas no noso IES. 

Algúns dos recursos cos que podemos contar na zona son os seguintes: 

• Centro de Saúde de Nigrán e doutros Concellos próximos. 

• A traballadora social e a educadora familiar de Servizos Sociais do Concello de 

Nigrán e dos concellos colindantes. 

• Asociación Down de Vigo. 

• Centro de Información á Muller do Concello. 

• Universidade de Vigo, con campus en Vigo, Pontevedra e Ourense; así como as 

demais universidades galegas: Santiago (campus de Santiago e Lugo) e A 

Coruña (os dous Campus de A Coruña e o de Ferrol). 

• Centros de Educación Especial da zona, como os CEE Saladino Cortizo en Vigo e 

CEE Príncipe Felipe en Pontevedra, para realizar algunha consulta por se 

derivamos a algún alumno/a do noso centro, por cambio da modalidade de 

escolarización. 

• Asociacións da zona: Cruz Vermella, COGAMI (Confederación Galega de 

Minusválidos, con sede en Vigo). 

• Hospital Nicolás Peña en Vigo, onde se atopa a Unidade de Saúde Mental 

Infanto- Xuvenil. 

• Hospital Álvaro Cunqueiro en Vigo. 

• Asesoramento en Orientación da Consellería de Educación en Santiago de 

Compostela. 

• Servizo de Menores da Xunta de Galicia. 

• Outras asociacións, relacionadas con problemáticas específicas do noso 

alumnado, como as asociacións de hiperactividade de Vigo (ANHIDA e ADAH), a 

asociación de altas capacidades ASAC de Santiago de Compostela, Asociación 

de TEA en Vigo (Menela), etc. 

• Centro de Recursos (CEFORE) de Vigo. 

Características do noso alumnado 

A poboación escolar é, polo tanto, moi heteroxénea e con características diferenciais 

que o Plan de Orientación e as distintas programacións terán en conta. 

O alumnado presenta unhas características en canto a nivel socioeconómico e 

cultural das familias que se manteñen similares todos os anos. 

O centro acolle alumnado de diferentes niveis culturais e sectores económicos da 

zona, aínda que a meirande parte son alumnos/as pertencentes ao ámbito rural, 

traballando as familias principalmente no sector agrícola e no sector industrial en 

fábricas de Nigrán e as cidades colindantes (Gondomar, Baiona, O Porriño e Vigo). 

É obvio que se trata dun alumnado moi diverso, con intereses e actitudes moi 

diferentes. Esta circunstancia inflúe, loxicamente, na atención que o noso 

Departamento adica aos distintos niveis, requirindo moita atención, por exemplo, a 

etapa de ensinanza obrigatoria (ESO), onde se atopan importantes dificultades de 

aprendizaxe nunha grande parte do alumnado, así como certa desmotivación por 

parte dalgún alumnado. 

Por outra banda, a labor titorial (canle natural de relación entre o alumnado e o 

departamento de Orientación) é moi diferente no último curso da ESO e en 

Bacharelato, xa que o asesoramento está básicamente orientado a estudos post-

obrigatorios e diversos itinerarios académicos. 

Considerando que un dos obxectivos prioritarios da orientación é a personalización 

dos procesos de ensino, tentarase dar a resposta educativa máis axeitada ás 

diferentes necesidades que presenta o alumnado e igualmente se partirá dun 

modelo de intervención que teña como liña fundamental de traballo a prevención 

das diferentes dificultades.  

En secundaria atenderase o desenvolvemento social e persoal do alumnado 

ademais de incidir nas técnicas de traballo intelectual e nas actividades de 

orientación académica e profesional dende un punto de vista o máis individualizado 

posible. 

As actividades de tipo preventivo van dirixidas ao conxunto da poboación escolar e 

no plano da orientación consideraranse igualmente aqueles alumnos/as que, por 

diversas razóns, presenten necesidades educativas especiais derivadas de 

condicións desfavorables, así coma aquel alumnado de altas capacidades. Para este 

fin, cóntase con diversos recursos materiais e humanos coma o profesorado de 

pedagoxía terapéutica, ademais do profesorado das diferentes áreas e materias. 

Tratarase, en resumo, de dar resposta ás necesidades e prioridades detectadas e/ou 

demandadas pola comunidade escolar. Tentarase integrar as actividades do 

departamento de orientación na dinámica ordinaria do centro, tentando que as 

funcións e competencias deste departamento sexan coñecidas, ao remate do curso, 

por todos os membros que compoñen a comunidade educativa. Ferramenta 

indispensable será, coma cada ano a páxina web do IES, na que estarán recollidos 

parte dos materiais e actuacións que desenvolva este departamento, así coma 

material de interese tanto para o alumnado, profesorado, familias e calquera que 

visite a mesma demandando información. 

O compromiso do sistema educativo pensamos que debe ser sempre o de loitar por 

unha educación de calidade para todo o alumnado, equidade na educación que 

garanta a igualdade de oportunidades co esforzo compartido por todas as 

persoas que compoñen a comunidade educativa e, por suposto, a inclusión máxima 

de todo o alumnado. O departamento de orientación porá especial atención nas 

medidas de atención á diversidade por ser unha necesidade de todo o alumnado e 

de todas as etapas educativas. 

Tendo en conta todo o anterior, a programación das actividades de orientación para 

este curso deberá insistir de xeito diferenciado en aspectos puntuais, como por 

exemplo: 

• A formación en Técnicas de Traballo Intelectual. 

• A orientación académica e profesional. 

• O proceso de aprendizaxe na toma de decisións. 

• A orientación vocacional. 

• A relación co mundo laboral. 

Por outra banda, as actividades que se corresponden co alumnado-tipo deste 

centro deberán englobar o tratamento de temas como: 

• A prevención de drogo-dependencias. 

• A educación en valores, as HHSS, o respecto cara as demais persoas, a 

empatía, asertividade… etc., en consonancia coa realidade do entorno. 

Así mesmo, as características máis “académicas” do noso alumnado (baixo 

rendemento académico, problemas de aprendizaxe bastante xeralizados, 

rexeitamento á escola en algúns casos...) reclaman unha atención específica, que 

ten cabida nesta planificación xeral. 

Características do noso profesorado 

Na actualidade o centro conta con 67 profesores/as, dos que aproximadamente a 

metade teñen destino definitivo no centro. Algúns viven nas proximidades de Nigrán 

e moitos desprázanse diariamente dende Vigo e outras localidades. 

O centro conta cun especialista en Pedagoxía Terapéutica, non contamos con 

ningún especialista en Audición e Linguaxe. Hai posto de Vicedirección e temos 

dous Xefes de Estudos, pois o noso centro tamén imparte Educación Secundaria 

Obrigatoria para Persoas Adultas. 

4. DEPARTAMENTO DE ORIENTACIÓN 

É un órgano de coordinación docente, xunto aos departamentos Didácticos e a 

Comisión de Coordinación Pedagóxica. 

As súas accións estarán plenamente integradas no proceso educativo xeral e no 

marco curricular, o seu labor non será illado nin paralelo. 

Será o espazo institucional dende onde se coordine, colabore e participe 

activamente na planificación e desenvolvemento da acción titorial e orientadora. 

É un marco colaborativo. Buscará ofrecer respostas educativas a titores/as, 

equipos docentes, departamentos, equipo directivo, alumnado a familias. 

Composición do Departamento de Orientación 

O Departamento de Orientación, neste curso 2022-2023, está composto polos 

seguintes membros: 

• Orientadora educativa-Xefa do departamento: Susana Barrasa García 

• Profesor especialista en pedagoxía terapéutica: Alberto Hermida Varela 

• Titora do ámbito socio-lingüístico: Marta Faya Oliveira 

• Titora do ámbito científico-técnolóxico: Laura Fernández Basalo 

• Profesora de Formación e Orientación Laboral: Milagros González Cerdeira 

• Orientadoras dos centros adscritos: 

✓ A orientadora do CEIP Mallón: Laura Villanueva Peón 

✓ A orientadora do CEIP Carlos Casares: Eva Fernández Fontelo 

En todo caso, os/as titores/as non terán reserva horaria para a dedicación ao 

departamento dentro das 23 preceptivas de horario que temos asignadas, senón nas 

7 horas semanais complementarias. 

Funcionamento do Departamento de Orientación 

• Orientadora: adicación a tempo completo. Atención ás demandas do alumnado, 

familias e profesorado, así coma a axentes externos ao noso centro 

(neuropediatras, gabinetes psicopedagóxicos, Servizos Sociais, Fiscalía de 

Menores...). 

• Especialista PT: conta con horas de dispoñibilidade para o departamento, 

ademáis de atender ao alumnado con NEAE e gardas. 

• Reunións semanais do departamento, alomenos co profesor PT. 

• Reunión trimestral coas xefas dos departamentos de orientación dos centros 

adscritos. 

Gran parte da nosa actuación desenvolverase mediante a participación en diversas 

estruturas do centro. Aquí recollemos as pautas de coordinación que seguiremos: 

• Comisión de Coordinación Pedagóxica: a Xefa do Departamento e o profesor PT 

asistirán ás reunións da CCP que se convoquen, asesorando cando corresponda 

respecto aos temas que se traten na orde do día de cada reunión.  

• Xuntas de avaliación: a Xefa do Departamento asistirá ás xuntas de avaliación. O 

profesor PT asistirá a aquelas nas que se avalíe alumnado que recibe apoio. 

• Equipo Directivo: manteremos un contacto constante co Equipo Directivo, ao que 

se comunicarán as actuacións que levamos a cabo, así como a súa finalidade e 

desenvolvemento. Este contacto será especialmente directo coa Xefatura de 

Estudos. 

• Reunións de coordinación con titores/as: a Xefa do Departamento participará en 

reunións cos titores/as para coordinar e establecer plans de traballo; así mesmo, 

participará asesorando nos temas e materiais que se consideren oportunos. O 

profesor PT participará tamén nestas reunións, se é o caso. Serán coordinadas 

pola xefatura de estudos. 

5. FUNCIÓNS DO DEPARTAMENTO DE ORIENTACIÓN 

As funcións do Departamento de orientación recóllense no Decreto 120/1998, polo 

que se establece a organización e funcionamento da orientación educativa e 

profesional na Comunidade Autónoma de Galicia. Estas funcións son: 

• Valorar as necesidades educativas do alumnado do seu contorno e deseñar, 

desenvolver e avaliar programas específicos de intervención no seu ámbito de 

actuación. 

• Elaborar, de acordo coas directrices establecidas pola Comisión de Coordinación 

Pedagóxica, as propostas do Plan de Orientación Académica e Profesional e do 

Plan de Acción Titorial, incidindo no desenvolvemento persoal, social e cognitivo 

do alumnado, e ofrecerlle ao profesorado soporte técnico para o desenvolvemento 

destes plans. 

• Participar na elaboración, seguimento e avaliación do Proxecto Educativo e 

Concreción Curricular do Centro, incidindo nos criterios de carácter organizativo e 

pedagóxico para a atención ao alumnado con necesidades educativas especiais e 

nos principios de avaliación formativa e, cando corresponda, na adecuación dos 

criterios de promoción. 

• Participar na avaliación psicopedagóxica conforme á normativa ao respecto e 

participar no deseño e desenvolvemento de medidas de atención á diversidade. 

• Facilitarlle ao alumnado o apoio e asesoramento necesarios para adquirir 

habilidades básicas de vida e afrontar os momentos escolares máis decisivos ou 

de maior dificultade, como o ingreso no centro, o cambio de ciclo/etapa, a 

elección de optativas ou de itinerarios formativos, a transición á vida profesional e 

a resolución de conflitos de relación interpersoal. 

• Informar ao alumnado dos recursos laborais e profesionais ao seu alcance e 

propoñer a realización de actividades que lles faciliten a toma de decisións sobre 

o seu futuro. 

• Cooperar cos membros dos equipos de orientación específicos no deseño, 

desenvolvemento e avaliación de programas de orientación. 

• Impulsar a participación do profesorado en programas de investigación e 

innovación educativa nos ámbitos de programas de ensinar a pensar, habilidades 

sociais, técnicas de dinámica de grupos o en calquera outro relacionado co seu 

ámbito de actuación. 

• Promover a cooperación entre o centro e as familias, implicándoas no proceso 

educativo dos seus fillos, especialmente no relativo á motivación, a construción do 

autoconcepto e da autoestima, e no proceso de toma de decisións. 

• Establecer canles de comunicación cos diferentes servizos ou institucións do 

contorno. 

Funcións da Xefa do Departamento de Orientación 

• Dirixir e coordinar as actuacións propias do departamento. 

• Responsabilizarse da redacción do Plan de actividades do departamento, 

• Velar polo seu cumprimento e elaborar a memoria final de curso. 

• Participar na elaboración do PE e da Concrecións Curriculares de Etapa, 

representando ao departamento na CCP. 

• Convocar e presidir as reunións do departamento. 

• Velar pola confidencialidade dos documentos. 

• Coordinar a organizar os espazos e instalacións para a orientación, a adquisición 

de material e de equipamiento específico. 

• Realizar as avaliacións psicopedagóxicas e asesorar no deseño, 

desenvolvemento e avaliación das medidas de atención á diversidade. 

• Facilitar a colaboración entre os membros do departamento de orientación. 

• Coordinar, en colaboración co profesorado de apoio, a atención do alumnado con 

NEE 

• Participar nas sesións de avaliación. 

Funcións do profesor especialista en Pedagoxía Terapéutica 

• Asistir ás reunións da comisión de coordinación pedagóxica. 

• Participar na avaliación inicial do alumnado que acceda á Educación Secundaria 

Obrigatoria e, cando cumpra, naquelas sesións de avaliación que afecten a 

alumnado con necesidades educativas especiais. 

• Colaborar na elaboración, seguimento e avaliación das adaptacións curriculares 

mailto:ies.escolas.proval@edu.xunta.es
http://www.escolasproval.com/


 

 IES Escolas Proval 
Avda. de Portugal nº 171 - 36370 Nigrán. Pontevedra  

Teléfono 886110369 – Fax 886110369 
ies.escolas.proval@edu.xunta.es 

 www.escolasproval.com 

 

               
UNIÓN EUROPEA 
FONDO SOCIAL 

EUROPEO 

 

15 
 

individuais, así como das medidas de refozo, se é o caso, e daqueloutras dirixidas 

á atención á diversidade. 

• Prestarlle atención docente directa ao alumnado con necesidades educativas 

especiais que así o requira, atención que, en xeral, se prestará no grupo no que 

está integrado. 

Funcións da profesora de Formación e Orientación Laboral 

• Informar ao alumnado sobre o marco legal de traballo e das relacións laborais. 

• Orientar sobre formas e procedementos de inserción profesional. 

• Dar a coñecer os recursos profesionais e laborais existentes. 

• Deseñar actividades ou programas para que o alumnado poida elaborar o seu 

propio itinerario profesional de busca de emprego, facendo consciente da 

necesidade de formación permanente. 

• Potenciar estratexias encamiñadas á consecución, se é o caso, dunha 

reorientación profesional axustada ás demandas do mundo laboral. 

• Colaborar cos titores responsables da formación en centros de traballo na 

elaboración dos programas para a realización de actividades formativo-produtivas 

en centros de traballo. 

• Promover que o alumnado que accede a un programa de iniciación profesional 

interveña activamente no seu proceso de aprendizaxe e no deseño da súa 

traxectoria persoal e laboral. 

6. OBXECTIVOS 

Os obxectivos xerais do departamento establécense tras o estudo dos distintos 

documentos do centro e o departamento, e o intercambio de información co 

profesorado e o Equipo Directivo. Os obxectivos propostos nacen tamén das accións 

prioritarias recollidas na Circular 10/2010. 

Para acadar estes obxectivos levaranse a cabo accións en relación aos tres eidos 

fundamentais da orientación educativa ou ámbitos de actuación: 

• A atención á diversidade do alumnado. 

• O apoio á acción titorial. 

• A orientación académica e profesional. 

As accións a desenvolver nestes ámbitos dirixiranse ao profesorado, ao alumnado, 

aos pais e nais, e, en xeral, a toda a comunidade educativa. 

Lóxicamente, e tendo en conta que todas as accións de todos os departamentos do 

centro están programadas, nun ámbito tan importante coma é o desenvolvemento 

integral do alumnado, temos que darlle moita importancia a todas aquelas accións 

levadas a cabo no marco da acción titorial. Nun primeiro intre, vai ser determinante 

a acollida e integración do alumnado no centro e nos diferentes grupos e controlar a 

súa participación nas diferentes actividades da súa clase. En segundo lugar, o 

coñecemento do alumnado por parte do titor e do resto do equipo docente, tendo en 

conta dende a súa situación académica ata a persoal e sociofamiliar. Vai ser 

determinante a creación dun clima positivo de comunicación e de convivencia nos 

diferentes grupos-clase e o feito de crear expectativas positivas do alumnado cara 

ao seu curso e centro. En terceiro lugar, teremos que ser quen de favorecer a 

adquisición e o respecto das normas de convivencia, orde e coidado das 

dependencias do noso centro cunha actitude de esforzo e responsabilidade, 

puntualidade, etc. Dende a perspectiva das funcións titoriais, vai ser moi importante 

a coordinación e recollida de datos do alumnado dende a avaliación inicial do curso 

así coma a reunión inicial coas familias. Será clave facer chegar a todo o 

profesorado os resultados e acordos das diferentes avaliacións. Tamén, xa no 

primeiro trimestre, teremos que instaurar e/ou afianzar os hábitos de traballo e o 

estudo diario. Coa actual coxuntura económica, é fundamental orientar ao alumnado 

sobre as distintas opcións que teñen ao ir rematando os distintos cursos e 

asesoralos sobre as distintas decisións fundamentadas sempre no seu itinerario 

persoal e académico e nas súas aptitudes e intereses. Así, podemos falar duns 

obxectivos básicos ou xerais da orientación coma son os que seguen. 

• Contribuír á personalización da educación, favorecendo o desenvolvemento de 

todos os aspectos da persoa e contribuíndo tamén a unha educación 

individualizada referida a persoas concretas, coas súas aptitudes e intereses 

diferenciados. 

• Axustar a resposta educativa ás necesidades particulares do alumnado, a través 

das oportunas medidas de atención á diversidade. 

• Resaltar os aspectos orientadores da educación, atendendo ao contexto real no 

que viven os alumnos/as, ao futuro que lles espera e que poden proxectar sobre 

si mesmos/as e favorecendo, para elo, a adquisición das aprendizaxes máis 

funcionais en conexión co entorno, de xeito que a escola aporte realmente unha 

“educación para a vida”. 

• Favorecer os procesos de madureza persoal, de desenvolvemento da propia 

personalidade, da súa identidade e sistema de valores. 

• Previr as dificultades de aprendizaxe, non só asistilas cando se presenten, 

anticipándose a elas e evitando, no posible, os fenómenos indesexables de 

abandono, fracaso ou inadaptación escolar. 

• Contribuír a unha axeitada relación e interacción entre os distintos integrantes da 

comunidade educativa: profesorado, alumnado e familias, así coma entre a 

comunidade educativa e o entorno social. 

A concreción dos puntos anteriores no noso contexto escolar, lévanos a formular os 

seguintes obxectivos xerais para o presente curso académico que teñen como 

finalidade contribuir ao máximo desenvolvemento das competencias do noso 

alumnado na procura do seu desenvolvemento integral, orientados así mesmo a 

facilitar no alumnado a consecución das competencias clave: competencia en 

comunicación lingüística (CCL); competencia plurilingüe (CP); competencia 

matemática e competencia en ciencia, tecnoloxía e enxeñaría (STEM); competencia 

dixital (CD); competencia persoal, social e de aprender a aprender (CPSAA); 

competencia cidadá (CC); competencia emprendedora (CE) e competencia en 

conciencia e expresión culturais (CCEC). 

Dende o Departamento de Orientación, pretendemos incidir fundamentalmente nas 

competencias persoal, social e de aprender a aprender (CPSAA); competencia 

cidadá (CC) e competencia emprendedora (CE). 

Para tal finalidade levaranse a cabo determinadas accións como poden ser: 

• Deseñar, desenvolver e avaliar programas de intervención tras valorar as 

necesidades educativas no ámbito da orientación. 

• Participar no deseño e desenvolvemento de medidas de atención á diversidade. 

• Coordinar o traballo de titorías e asesorarlles no desempeño da función titorial e, 

en particular, no desenvolvemento de contidos e xeitos de traballo para as horas 

formalmente consagradas á titoría, sobre todo polo que respecta ao alumnado 

que presente algunha dificultade, tanto estrictamente académica coma de 

comportamento e con repercusión na vida e na convivencia escolar. 

• Facilitar ao profesorado a utilización na aula de técnicas específicas e instrucións 

relativas a hábitos de traballo, técnicas de estudo, programas de ensinar a 

pensar, etc. 

• Colaborar na detección temperá de problemas ou dificultades educativas, de 

desenvolvemento e/ou aprendizaxe que presente o alumnado e a pronta 

intervención para tratar de remedialos. 

• Proporcionar ao alumnado unha orientación académica e profesional diversificada 

e individualizada co fin de capacitalos para a propia orientación no momento 

actual e futuro. 

• Facilitar información sobre o mundo laboral e saídas académicas e profesionais 

ás que poidan optar tralos estudos que están a cursar, empregando para este fin 

as novas tecnoloxías como recurso habitual. 

• Potenciar a acción titorial por medio da colaboración activa cos/coas titores/as. 

• Cooperar na relación centro-familias na solución de problemas que afecten aos 

seus fillos/as, favorecendo unha comunicación axeitada entre o centro e as 

familias do noso alumnado, e ofrecer aos alumnos/as e ás súas familias 

información e asesoramento académico e profesional o máis axeitados posibles. 

• Facilitar que as sesións de avaliación se axusten aos principios de avaliación 

continua, formativa e orientativa, asistindo ás mesmas co fin de proporcionar e 

recibir información do alumnado e apoiar ao profesorado nestas tarefas. 

• Establecer canles de comunicación cos diferentes servizos ou institucións 

relacionadas coa orientación educativa. 

• Facer, dende o Departamento de Orientación, especial fincapé na mellora da 

coordinación cos departamentos de orientación dos outros IES da contorna e, moi 

especialmente, cos dos CEIP’s dos que provén a maioría do noso alumnado. 

Cada un dos obxectivos de carácter xeral sinalados anteriormente concrétanse 

nunha serie de obxectivos específicos, sinalados a continuación.  

Os obxectivos específicos nos que basearemos a programación de actividades, 

son os seguintes: 

• Facilitar a integración do alumnado no grupo e no centro. 

• Obter un coñecemento individual e grupal dos/as alumnos/as. 

• Facilitar a organización interna da clase. 

• Fomentar actitudes de convivencia, así coma o desenvolvemento de habilidades 

sociais. 

• Facilitar o traballo de colaboración de grupo e a toma de decisións por consenso. 

• Fomentar actitudes positivas de avaliación mediante a autoavaliación e a 

coavaliación. 

• Fomentar actitudes motivadoras que faciliten a aprendizaxe. 

• Implementar o uso das técnicas de traballo intelectual no proceso de ensino- 

aprendizaxe. 

• Informar sobre as opcións académicas ao remate dos estudos de fin de etapa ou 

ciclo. 

• Facilitar información para determinar unha elección axeitada en canto ao seu 

futuro académico-profesional. 

De xeito máis preciso e, tendo en conta os 3 ámbitos de actuación, poderíamos 

destacar os seguintes obxectivos: 

Obxectivos relacionados coa potenciación da Acción Titorial 

• Optimizar os procesos de ensino e aprendizaxe: 

✓ Detectar dificultades de aprendizaxe. 

✓ Adaptar as respostas educativas ás dificultades de aprendizaxe. 

✓ Coordinar os procesos de avaliación do alumnado. 

✓ Facilitar a reflexión do alumnado sobre o propio proceso de aprendizaxe. 

• Participar na acción educativa do equipo docente: 

✓ Participar no proceso de avaliación do grupo. 

✓ Participar no axuste das distintas programacións. 

• Impulsar o desenvolvemento psicosocial das alumnas e dos alumnos: 

✓ Impulsar a integración do alumnado na aula e a súa participación nas 

actividades do centro. 

✓ Facilitarlles técnicas de estudo e traballo intelectual. 

✓ Impulsar o coñecemento de si mesmos/as: autoconcepto, autoestima, 

habilidades sociais, educación emocional. 

✓ Facilitar a madurez vocacional, asesorando na toma de decisións. 

✓ Mellorar a convivencia. 

• Orientar e informar ás familias do alumnado. 

✓ Fomentar a súa participación no centro. 

✓ Asesorarlles en conflitos e problemas académicos e persoais. 

✓ Realizar o seguimento do alumnado con necesidades educativas especiais. 

• Dinamizar a función titorial, facilitando os recursos e materiais necesarios.  

• Facilitar asesoramento sobre as medidas e recursos para a atención do alumnado 

con necesidade específica de apoio educativo. 

• Colaborar co profesorado titor no desenvolvemento do PAT, asesorando á 

totalidade da comunidade educativa sobre o sistema educativo, os procesos de 

admisión, as acción de acollida, etc. 

Obxectivos relacionados coa Atención á Diversidade do alumnado 

• Identificación temperá de necesidades específicas do alumnado. En especial 

alumnado con maiores dificultades de aprendizaxe e alumnado novo no centro e 

de 1º de ESO. 

• Revisión e modificación, de ser o caso, das medidas de apoio do alumnado con 

dificultades de aprendizaxe ou inclusión no sistema educativo. 

• Coordinación cos CEIP adscritos ao instituto, colaborando na prevención de 

dificultades e na atención temperá. Establecer canles de coordinación entre 

orientadoras e orientadores dos centros de primaria e secundaria. 

• Proposta de iniciativas que supoñan a optimización dos recursos humanos e 

materiais dos centros en relación ao alumnado con necesidades específicas de 

apoio educativo, de cara a prevención dos problemas de aprendizaxe e na loita 

contra o fracaso escolar. 

• Realización de propostas en colaboración coa CCP na elaboración e 

desenvolvemento dos diferentes proxectos, especialmente nas decisións 

relacionadas con aspectos psicopedagóxicos e metodolóxicos, avaliación, 

atención á diversidade, orientación, titorías e temas transversais. 

• Ofrecer asesoramento individualizado ao alumnado que se atope en situación de 

incerteza. 

• Realización das avaliacións psicopedagóxicas necesarias, sempre co acordo das 

familias para dar unha resposta axeitada e coherente ás dificultades e 

necesidades de aprendizaxe presentadas polo/a alumno/a, colaborando no seu 

caso no establecemento das directrices e criterios xerais para a elaboración de 

adaptacións curriculares significativas e asesorando para o seu deseño, 

desenvolvemento e avaliación. 

• Medidas encamiñadas a diminuír o absentismo escolar, o frasaso escolar e o 

abandono temperá dos estudos. 

• Actuacións que promovan unha maior participación e implicación das familias na 

vida do centro e na educación das súas fillas e fillos. 

• Informar e asesorar, no ámbito da orientación educativa e psicopedagóxica, ás 

familias que o soliciten. 

• Colaborar na detección de necesidades de formación permanente. Tamén incidir 

na formación permanente dos orientadores. 

• Coordinación co Equipo de Orientación Específico, co fin de establecer o marco 

de colaboración necesario para o desenvolvemento das nosas funcións. 

• Coordinación con institucións do entorno, co obxectivo de garantir a conexión e 

continuidade das colaboracións que se viñan dando en anos anteriores (Concello, 

centro de Saúde, Servizos Sociais, asociacións, etc..). 

• Realizar a avaliación psicopedagóxica, así coma o posterior informe do alumnado 

con necesidades educativas especiais, e participar no desenvolvemento das 

posibles medidas que requiran. 

• Favorecer o desenvolvemento das habilidades sociais do alumnado que máis 

dificultades atopa neste sentido, para o cal, de ser necesario, establecerase un 

programa de habilidades sociais, co fin de que os alumnos e alumnas adquiran e 

poñan en práctica as habilidades necesarias para desenvolverse con eficacia nas 

interaccións con otras persoas no contexto social cotián. 

Obxectivos relacionados coa Orientación Académica e Profesional 

• Propiciar un desenvolvemento vocacional óptimo do noso alumnado. 

• Facilitarlle ao alumnado as súas distintas e individuais tomas de decisión respecto 

do seu futuro académico e profesional. 

• Ofrecerlle ao alumnado unha orientación académica e profesional individualizada 

e diversificada favorecendo, na medida do posible, a súa madurez vocacional e os 

seus procesos de toma de decisións co fin de capacitalos/as para a súa 

autorientación no momento actual e futuro. 

• Proporcionarlle ao alumnado e familias información, axuda e consello á hora de 

tomar calquera das difíciles decisións académicas e profesionais, especialmente 

nos momentos de máis risco ou dificultade, como son os cambios de ciclo ou de 

etapa, a elección das optativas e dos diferentes itinerarios ou alternativas 

académicas e profesionais. 

• Presentarlle ao alumnado situacións que lle leven a coñecerse e valorarse dun 

xeito acorde ás súas capacidades, motivacións e intereses. 

• Facilitar ao noso alumnado información actualizada sobre as distintas opcións 

educativas dispoñibles na nosa contorna. 

• Favorecer un axeitado autocoñecemento, base para poder tomar decisións 

vocacionais axustadas. 

• Fomentar a igualdade no acceso á formación profesional, mediante accións 

específicas encamiñadas a reducir calquera tipo de desigualdade e accións de 

colaboración co ámbito laboral. 

• Fomentar a cultura emprendedora e o autoemprego, a través de accións 

transversais nos diferentes módulos e a participación en campañas, concursos, 

proxectos e obradoiros de formación para o fomento do autoemprego. A profesora 

de FOL terá unha aportación básica neste apartado da orientación profesional. 

• Orientar e asesorar na etapa de transición da formación ao mundo laboral ou 

viceversa: atención preferente ao alumnado nestas circunstancias, así como 

persoas adultas que volven ao sistema educativo, e colaboración no seguimento 

da inserción laboral do alumnado que finaliza ensinanzas de formación 

profesional inicial. 

• Orientar para estudos universitarios. 

• Organizar actividades extraescolares relacionadas coa orientación académica e 

profesional en coordinación coa Vicedirectora do centro. 

7. PLANIFICACIÓN XERAL E ACCIÓNS PRIORITARIAS 

Dende o Departamento de Orientación, o modelo teórico que asumimos é a 

“intervención por programas”, como alternativa ao “modelo de servizos”, entendendo 

que non hai que esperar a que se produza unha demanda de xeito explícito para 

iniciar a intervención, senón que ésta debe adiantarse á mesma aparición do 

problema. 

O anterior conleva dar prioridade aos principios de prevención e desenvolvemento 

dirixidos á totalidade dos alumnos (non só aos alumnos con necesidades educativas 

especiais), poñendo o énfase na actuación como anticipación da demanda. 

Esta concepción da orientación como un proceso non implica que teña que ser un 

proceso uniforme nin homoxéneo. Existen momentos cruciais na escolaridade que 

requiren unha intervención especial. Entre estes momentos son especialmente 

importantes no noso contexto: 

• A superación do período de escolaridade obligatoria. 

• A incorporación aos estudos superiores. 

• A incorporación ó mundo laboral. 

Finalmente, tamén temos que sinalar que asumir o modelo de intervención por 

programas significa entender o funcionamento destes integrados no currículo, coa 

vontade de renunciar a certas actividades tradicionais en beneficio dos novos 

obxectivos e adicando o tempo, materiais e recursos apropiados. É preciso, 

contar coa plena implicación do profesorado. 

Accións a priorizar este curso 

• Asesoramento ao equipo directivo sobre o contido do proxecto educativo e os 

documentos que o integran, especialmente nas medidas de Atención á 

Diversidade e a Acción Titorial. 

• Elaboración e posta en práctica de programas destinados á prevención e 

detección precoz de dificultades de aprendizaxe. 

Neste aspecto, a colaboración co centro de EP é fundamental, e xa temos 

establecidas varias actuacións, como proporcionar ao profesorado titor 

cuestionarios de recollida de información sobre o alumnado con necesidades 

específicas de apoio educativo. 

Tamén, nas reunións de coordinación xa establecidas co especialista de PT e 

cos/coas titores/as, analizamos as problemáticas que se desenvolven sobre todo 

na secundaria e faise especial fincapé na prevención. 

• Axuste das propostas de apoio educativo á realidade de cada alumno. Esta é unha 

actuación que consideramos imprescindible, polo que continuaremos tratándoa 

dun xeito persoalizado na coordinación co profesorado de área, tanto por parte  do 

profesor de PT como da orientadora. 

• Asesoramento a toda a comunidade educativa sobre as diferentes medidas e 

recursos para a atención ao alumnado con necesidade específica de apoio 

educativo. 

• Colaboración co profesorado titor no desenvolvemento do Plan de Acción Titorial 

e asesoramento, en xeral, a toda a comunidade educativa sobre os procesos de 

admisión, as accións de acollida, os cambios de centro e a participación na 

organización e goberno dos centros. 

• Colaboración co profesorado na elaboración de protocolos para a avaliación inicial 

do alumnado. A nosa participación, e sobre todo a do especialista de PT na 

avaliación inicial dos grupos da ESO, inclúe a recollida de información tanto 

grupal como individual. 

• Deseño e posta en práctica de programas destinados á promoción da convivencia 

e á resolución pacífica de conflitos e asesoramento na elaboración do plan 

de convivencia do centro. 

• Asesoramento á comunidade educativa sobre a elaboración e aplicación das 

normas de organización e funcionamento. 

• Concretar neste plan anual as actuacións previstas, cos seus destinatarios, 

responsables da súa execución e temporalización correspondente. 

• Incluir na memoria final deste departamento as propostas de mellora para o 

curso seguinte. 

• Colaboración nos procesos de avaliación do centro. A orientadora asistirá a todas 

as sesións de avaliación. O profesor de PT asistirá a todas as sesións de 

avaliación dos grupos do alumnado que atende. 

• Colaboración, facilitando a información requerida no DRDorienta. 

• Orientación ás persoas demandantes, sobre todo no proceso de acreditación de 

competencias. 

• Asesoramento ao alumnado nos momentos de transición académica ou ao 

mundo laboral, sobre itinerarios formativos, validacións, elección de materias, 

competencias para a empregabilidade e técnicas de búsqueda de emprego. As 

accións de xeito grupal a realizar neste senso xa aparecen recollidas no noso 

documento do plan de orientación académico-profesional. As actuacións máis 

individuais faranse a través de entrevistas persoais entre a orientadora e o/a 

alumno/a. 

• Información ao alumnado, familias e profesorado sobre as necesidades do 

contorno produtivo, oportunidades do mundo laboral, o autoemprego e a creación 

de empresas. Contamos cun taboleiro propio onde expoñemos os folletos, 

convocatorias, informacións puntuais, etc relativos a esta temática.  

• Promover medidas para a disminución do absentismo escolar e abandono 

temperá dos estudos. Continuaremos coa nosa colaboración cos Servizos Sociais 

Municipais, así coma co Servizo de Menores da Xunta no seguimento dos casos 

de absentismo. Procuraremos reunións individualizadas co alumnado e familias, 

nas que estén presentes todos os axentes posibles implicados. 

• Asesoramento a toda a comunidade educativa sobre a Formación Profesional 

Básica. 

• Asesoramento ao conxunto da comunidade educativa da ESO sobre: programas 

de reforzo nas áreas instrumentais básicas, sobre os programas de recuperación, 

sobre os programas específicos persoalizados, sobre a aula de atención 

educativa e sobre os programas de habilidades sociais elaborados. 

De seguido, iremos relatando todas as actividades concretas a realizar en relación 

ós distintos axentes educativos. 

Neste relatorio de actividades iremos facendo alusión a cada un dos tres Programas 

de actuación aos que se fixo referencia anteriormente: 

• O Programa de Apoio ó Proceso de Ensino-Aprendizaxe. 

• O Plan de Acción Titorial. 

• O Plan de Orientación Académico-Profesional. 
 

Niveis de actuación 

Actividades en relación ao centro: 

Programa de apoio ó proceso de ensino-aprendizaxe: 

• Participación nas reunións da Comisión de Coordinación Pedagóxica. 

• Participación na elaboración ou revisión dos proxectos de centro. 

• Apoio ao labor docente do profesorado, sobre todo en cuestións metodolóxicas e 

en pautas de actuación, impulsando a inclusión de temas transversais nas 

materias. 

• Asesoramento técnico ao equipo directivo en aspectos de tipo psicopedagóxico. 

• Asesoramento ao equipo directivo e ao profesorado en xeral na mellora da 

Atención á Diversidade, nas distribucións dos grupos de aula, nas propostas de 

tipo metodolóxico para o desenvolvemento das clases etc. 

• Asistencia e asesoramento ás sesións de avaliación. 

Plan de Acción Titorial: 

• Elaboración do PAT da ESO segundo as directrices marcadas pola CCP. 

• Adquisición e facilitación de material ao profesorado titor para o desenvolvemento 

do PAT. 

• Reunións de coordinación co profesorado titor. 

• Colaboración cos titores e titoras na revisión dos expedientes académicos dos 

alumnos, preferentemente nos casos de cambio de centro, cando exista desfase 

entre a idade cronolóxica e o curso no que están escolarizados, ou no caso de 

alumnos con NEE. Esta tarefa farémola nos primeiros momentos do inicio do 

curso e contando ademáis coa colaboración dos titores que tiveron os alumnos o 

ano anterior e as dúas Xefaturas de estudos, para ampliar a información que 

necesitemos. 

• Asesoramento aos titores/as, na mellora das relacións sociais e da convivencia no 

centro, ofrecendo pautas de actuación. Nesta actividade procurarase implicar ás 

familias. 

Plan de Orientación Académica e Profesional: 

• Coordinación de actividades extraescolares que faciliten a información sobre os 

distintos estudos, saídas e campos profesionais. 

• Coordinación das opinións do equipo directivo e titores á hora de elaborar o 

consello orientador. 

Actividades en relación ao alumnado: 

Programa de apoio ó proceso de ensinanza-aprendizaxe: 

• Detección de novos alumnos con NEAE. 

• Atención individualizada aos alumnos que o demanden ou sexan remitidos por 

profesores, etc., mediante entrevistas. 

• Proposta e asesoramento na elaboración (en colaboración cos profesores de área 

e o titor do/a alumno/a) das AC’s propostas para este ano, e tamén no 

seguimento e revisión das que xa temos en marcha. 

Plan de acción titorial: 

• Intervir no apoio ó alumnado nos momentos clave, como son o ingreso no 

centro, o cambio de ciclo, a elección de optativas. 

Plan de Orientación Académica e Profesional: 

• Actividades do PAT encamiñadas a que o alumnado teña un mellor coñecemento 

de sí mesmo. 

• Sesións específicas e charlas ao alumnado sobre itinerarios académicos e 

profesionais e sobre a situación actual e tendencias do mundo laboral. 

• Realización dalgún programa de orientación vocacional no nivel de 4º da ESO. 

• Visitas a organismos (centros con Ciclos de Formación Profesional do contorno e 

a centros con Ciclos formativos mais demandados polo alumnado, IES do 

contorno que oferten Bacharelato...) e “feiras de educación”. 

• Asesoramento individualizado cara ao alumnado neste tema. 

Actividades en relación ao profesorado titor: 

• Procuraremos canaliza-la maior parte do traballo por medio da acción titorial. As 

concrecións do relativo aos tres programas aos que nos estamos a referir xa vai 

especificado en cada apartado, sobre o traballo a desenvolver pola función titorial. 

Actividades en relación ás familias: 

Programa de apoio ó proceso de ensino-aprendizaxe: 

• Informar aos pais/nais de alumnos/as novos/as no centro da existencia e 

finalidade deste Departamento de Orientación.  

• Informar sobre aquelas cuestións nas que é especialmente importante a súa 

participación no proceso, como ocorre coa atitude ante o estudo na casa dos seus 

fillos/as. 

• Entrevistas persoais da orientadora cos país/nais de alumnos/as con algún 

problema (de aprendizaxe, conductual...), aportándolles pautas de actuación para 

os seus fogares, de maneira que as actuacións que fagamos dende o centro, 

poidan ter certa continuidade nos fogares. 

Plan de Acción Titorial: 

• Programar algunha actividade formativa dirixida aos país/nais, a concretar 

dependendo das necesidades detectadas polo profesorado titor. 

Plan de orientación Académico e Profesional: 

• Informaremos aos país/nais sobre as saídas académicas e profesionais dos seus 

fillos/as ao remate dos estudios que están a cursar. 

Actividades en relación a outras institucións: 

Programa de apoio ó proceso de ensino-aprendizaxe: 

• Relación cos CEIP dos que procede a maioría do alumnado. 

• Posta en contacto con outras institucións relacionadas con alumnos/as puntuais 

con algunha problemática: familiar (servicios sociais do concello), sanitaria 

(sistema sanitario), etc. 

Plan de Acción Titorial: 

• Colaboración no centro doutros profesionais por mediación de charlas de 

diferente índole como son: A Cruz Vermella, Servizos Sociais, garda civil, 

Asociación QUÉROTE+, Asociación de Alcohólicos Anónimos, Asociación 

AESLEME, etc. 

Plan de Orientación Académica e Profesional: 

• Actividades de relación co SEPE, empresas, Fundación Laboral da Construcción, 

etc. 

• Actividades de relación coa Formación Profesional, co Bacharelato e a 

Universidade. 

• Actividades de relación con outros centros educativos, como as visitas 

acompañando ao alumnado a algúns institutos con ciclos formativos máis 

demandados por eles ou aos Campus universitarios. 

• Actividades de relación con outras institucións, como centros de desenvolvemento 

local, casas-obradoiro, obradoiros de emprego que se estean a levar a cabo pola 

zona, etc. 

Temporalización 

Primeiro Trimestre: As actividades a realizar específicamente neste período polo 

Departamento de Orientación serán as destinadas a lograr un bo coñecemento 

individual do grupo-clase polos titores e o coñecemento individual dos alumnos 

mediante cuestionarios de datos persoais que se facilitarán aos titores. Tamén, todo 

o relativo á posta en marcha das titorías a principio de curso (xornadas de acollida, 

sesións para a elección de delegado de curso). 

Nesta parte do curso son especialmente importantes as reunións cos titores e titoras 

para intercambiar impresións sobre a actividade titorial e establecer pautas de 

actuación, sobre todo no caso das titorías da ESO. 

Tamén é o momento de facilitar material que axude ó labor da titoría. 

O proceso de intervención que temos xa establecido no noso centro consiste no 

seguinte: 

• Avaliación inicial, onde se detectan as primeiras necesidades. 

• Remisión ao Departamento de Orientación dos alumnos que presenten 

algunha problemática. 

• Avaliación psicopedagóxica por parte da orientadora para diagnosticar os 

casos remitidos. 

• Derivación ao profesor de Pedagoxía Terapéutica dos casos dos alumnos con 

NEAE. 

O procedemento de intervención incluirá a posta en contacto coa familia e, 

lóxicamente, tomarán parte activa os/as profesores/as do/a alumno/a ou curso en 

cuestión e, moi especialmente, o/a titor/a. Trátase, en todo caso, de procurar seguir 

pautas de actuación conxuntas. 

Teremos en conta, tamén, a posibilidade de posta en contacto co Equipo de 

Orientación Específico para consultas puntuais ou para solicita-la súa intervención 

cando proceda. 

A necesaria relación cos centros adscritos e outros centros dos que proceda o 

alumnado, iniciarase tamén nesta parte do curso. 

Segundo Trimestre: Este trimestre é o do desenvolvemento pleno da labor 

orientadora. Agora temos datos concretos sobre o alumnado, sobre o traballo 

efectivo das titorías e sobre os casos máis problemáticos no centro. Toda esta 

información será unha valiosa axuda para a intervención orientadora. 

Continuarán, polo tanto, as reunións cos titores, as entrevistas individuais cos 

alumnos con NEE, o apoio ó labor docente, o asesoramento nas sesións de 

avaliación. 

Terceiro Trimestre: Na última parte do curso é especialmente importante todo o 

referente á orientación académica e profesional. Potenciaranse actividades 

destinadas a cubrir este campo, a través das titorías, saídas, charlas, etc. 

Tamén é este o momento apropiado para establecer contactos co mundo laboral e 

otros centros de estudos. 

O resto das actividades ás que se fixo alusión (asistencia ás sesións de avaliación, 

asesoramento ao equipo directivo, entrevistas aos alumnos, familias, outros 

profesionais, etc.) continuaránse a realizar procurando reservar a parte final do curso 

para a recapitulación do feito: avaliacións de programas implantados, decisións cara 

o vindeiro curso, etc. 

Actuacións prioritarias 

Primeiro trimestre: 

• Análise de necesidades en relación coa orientación no ámbito do centro. 

• Deseño do Plan anual de orientación, incluindo os programas específicos de 

Acción titorial, Apoio ao proceso de ensino-aprendizaxe e Orientación académica– 

profesional. 

• Constitución formal do Departamento de orientación. 

• Asesoramento aos titores/as no desenvolvemento da función titorial. 

• Atención ás demandas máis urxentes. 

• Organización da resposta educativa máis axeitada ao alumnados avaliado. 

• Xestión da documentación requirida legalmente para a formación de 

agrupamentos específicos, desdobres, etc. (informes de titor/a, informes da 

orientadora, actas de reunións, etc.). Esta é unha xestión conxunta coa dirección, 

e a participación de titores/as e familias do alumnado destinatario das medidas. 

• Colaboración e asesoramento na avaliación inicial. 

• Colaboración no proceso de elaboración-revisión das Concrecións Curriculares. 

• Análise e adquisición de materiais para o Departamento de Orientación. 

• Organizar os reforzos educativos das diferentes materias e os apoios necesarios. 

• Comunicación dasc medidas ás familias. 

• Organizar os apoios que prestará o profesor de PT, presentando a 

correspondente proposta ao Xefe de Estudos. 

• Participación na Comisión de Coordinación Pedagóxica. 

• Organizar entrevistas coas familias, principalmente, do alumnado que vai ser 

avaliado de cara a medidas de atención á diversidade. 

• Estudar os casos especificos nos que o profesorado, pais ou titores soliciten 

una intervención específica. 

Segundo trimestre: 

• Analizar os resultados da 1ª avaliación. 

• Deseñar e desenvolver programas específicos dentro das titorías. 

• Observar periodicamente co profesorado que ten alumnos en apoio se se van 

cumplindo os obxectivos previstos. 

• Revisar co profesor de PT os apoios que se están a realizar. 

• Deseñar programas de actuación para aqueles alumnos/as ós/ás que se lles 

realizou unha avaliación psicopedagóxica. 

• Recoller suxerencias de todos os sectores implicados no proceso educativo sobre 

otras tarefas a realizar por este departamento. 

• Asesorar e apoiar ós titores/as no desenvolvemento da Acción Titorial e 

orientadora. 

• Participar e asesorar na sesión de avaliación e nas reunións dos equipos 

docentes. 

• Atención de familias, alumnado e profesorado. 

Tercer trimestre: 

• Analizar os resultados da 2ª avaliación. 

• Deseñar e desenvolver actividades específicas dentro das titorías. 

• Observar periodicamente co profesorado que ten alumnos en apoio se se van 

cumplindo os obxectivos previstos. 

• Revisar co profesor de PT os apoios que se están a realizar. 

• Revisar os programas de actuación para aqueles alumnos/as que se lles realizou 

avaliación psicopedagóxica. 

• Recoller suxerencias de todos os sectores implicados no proceso educativo sobre 

otras tarefas a realizar por este departamento. 

• Dar información detallada ao alumnado de 4º da ESO, 2º de Bacharelato e FP 

en canto ás saidas académicas e profesionales que teñen. 

• Dar información sobre as asignaturas optativas a tódolos grupos de 2º e 3º ESO. 

• Enviar os documentos oportunos a Inspección educativa e realización da 

memoria do departamento. 

8. ESTRATEXIAS DE INTERVENCIÓN E METODOLOXÍA 

O modelo de intervención psicopedagóxico a seguir baseárase nos principios de: 

Curricularidade 

A orientación e intervención psicopedagóxica deben estar plenamente integradas 

no currículo, é dicir, como unha parte do proceso educativo. Deste xeito: 

• Priorizarase a realización dos apoios sobre o currículo de referencia do alumnado, 

sendo clave a coordinación entre os/as profesores/as de área e os/as 

profesores/as encargados do apoio educativo. 

• As actuacións do Departamento de Orientación manterán a necesaria coherencia 

cos plantexamentos educativo–curriculares do centro. 

Sistematización 

O modelo de orientación está basado nunha intervención sistémica sobre a 

institución escolar, tendo presente os distintos elementos que a configuran. Isto 

conleva: 

• Unha avaliación psicopedagóxica na que se avalía o/a alumno/a no seu contexto 

escolar e socio–familiar, utilizando tanto procedementos de carácter cuantitativo 

como cualitativo. 

• As propostas de intervención (a nivel individual e grupal) incluirán actuacións 

respecto de  tódolos implicados: alumno, pais, profesores, centro, entorno. 

Planificación 

Proponse unha intervención por programas (plan de orientación, plan de acción 

titorial, programa de orientación académica profesional). 

Cooperación e colexialidade 

Refírese ao desenvolvemento dunha labor conxunta na tarefa orientadora. Isto 

supón: cooperación na avaliación do alumnado, na toma de decisións respecto das 

intervencións, no deseño e desenvolvemento dos diferentes programas. 

Para acadar este obxectivo estableceranse momentos de coordinación: reunións con 

titores, xuntas de avaliación, reunións do DO. 

Outros criterios que rixen a elaboración da nosa programación, son: 

• Prevención. 

• Desenvolvemento do/a alumno/a como persoa. 

• Intervención social. 

METODOLOXÍA 

Dende o departamento de orientación temos a obriga de fomentar estratexias 

metodoloxicamente activas e participativas, que impliquen tanto á comunidade 

educativa como ás distintas institucións da contorna, con accións de carácter global 

que repercutan en todos os elementos do proceso educativo. 

A nosa metodoloxía de traballo está fundamentada principalmente no modelo de 

programas no que nos baseamos, impulsada pola consulta colaborativa e levando a 

cabo un asesoramento individualizado naqueles casos en que sexa necesario. 

Entre as técnicas a utilizar nas actividades que desenvolveremos, dunha forma 

resumida podemos mencionar: charlas informativas, debates, visitas a empresas e 

organismos, estudo de casos, observación, traballo en pequenos grupos, utilización 

de fontes documentais (bibliotecas, arquivos, etc.), utilización de recursos 

informáticos e audiovisuais, entrevistas grupais e individuais, cuestionarios, 

aportación de información escrita (circulares, folletos informativos), etc. 

9. RECURSOS PERSOAIS E MATERIAIS 

Para o desenvolvemento da nosa acción orientadora serán necesarios unha serie de 

recursos tanto persoais (membros do departamento, titores/as, Equipo directivo, 

institucións da contorna, etc), como materiais e organizativos. 

Contamos, no centro, cun despacho de orientación onde está instalada a orientadora 

para o exercicio das súas funcións. Asimesmo, ten un espazo para reunións tanto do 

propio Departamento, como as de coordinación cos distintos titores, equipos 

docentes, alumnado, familias, etc. 

Neste despacho temos un ordenador con impresora, ficheiros e bibliografía básica 

adquirida ata o momento co orzamento asignado ó Departamento, que abarca 

manuais de orientación xeral, de contido sobre acción titorial, de psicoloxía, de 

intervención educativa, así como abundante material (libros, cuadernos, manuais…) 

sobre diversas patoloxías. Tamén dispoñemos de teléfono independente e de 

mobiliario básico. 

Entre as baterías de test adquiridas ata o de agora atópanse probas para avaliar a 

personalidade, intelixencia, test de intereses e preferencias profesionais, probas 

perceptivas, etc. 

Dispoñemos de taboleiros informativos para expor información de interese para o 

alumnado. 

10. CRITERIOS DE AVALIACIÓN DO PLAN 

Coma en todas as planificacións de traballo que se fan en educación, tamén temos 

que facer referencia aquí á avaliación. É lóxico que dalgún xeito avaliemos a 

efectividade da acción orientadora nos ámbitos citados. 

É por isto polo que avaliaremos por separado cada un dos tres grandes programas 

de actuación, no que respecta non só ao deseño das propostas, senón tamén ao 

desenvolvemento e ao grao de efectividade das mesmas. 

Para realizar eficazmente esta avaliación procuraremos empregar intrumentos de 

medida fiables (cuestionarios, sondeos...) que impliquen a todos os afectados e que 

deberán servir en todo caso para a mellora das experiencias futuras. 

Realizarase en todas as súas fases (inicial, procesual e final), por parte dos distintos 

axentes que participan de forma directa ou indirecta. 

Tanto a avaliación como o seguimento da programación farase poñendo en común a 

información valorativa que proveña de tódolos ámbitos de actuación: 

• Das familias: grao de satisfacción en canto á claridade da información recibida, 

o nivel de comunicación, a acción educativa do centro, a acción titorial etc. 

• Do alumnado: calidade da atención recibida, utilidade dos programas, 

comunicación co profesorado, etc. 

• Do profesorado: idoneidade do PAT, adecuación dos obxectivos previstos para as 

diferentes actuacións. 

11. ACTIVIDADES COMPLEMENTARIAS E EXTRAESCOLARES 

As previstas neste momento, sen prexuizo das que poidan xurdir ó longo do 

curso, son as seguintes: 

1º Trimestre: 

• 1º ESO: Obradoiro “Habilidades sociais. Entrenamento preventivo” Asoc. Amaina. 

• 4º ESO: Visita a Edugal (XI Salón de Educación e Formación de Galicia) en 

Pontevedra. 

• 1º BAcharelato / 1º CS FP: Charlas divulgativas Universidade de Vigo. 

2º Trimestre: 

• Charlas Plan Director:  

✓ 1º ESO: Ciberseguridade. 

✓ 2º ESO / 1º FPB: Acoso escolar. 

✓ 2º FPB: Drogas/Alcohol. 

✓ 4º ESO: Violencia xénero. 

• Obradoiros programa Katorce18: 

✓ 1º ESO: Sensibilización fronte ó acoso escolar e o mal trato. 

✓ 1º / 2º FPB: Reflexión sobre condutas infractoras e a Lei do menor. 

• 2º Bacharelato: Visita aos campus universitarios de Vigo e Santiago de 

Compostela. 

3º Trimestre: 

• 2º ESO: Charlas programa Navega con Rumbo. 

2º/3º Trimestre: 

• 3º ESO: Obradoiros Quérote+ “Convivencia e relacións sociais” / “Sexualidade” 

• 2º Bacharelato / 2º CS FP: Charlas informativas universidades (UVigo/USC). 

 

Xunto preséntase: o Plan de Acción Titorial, o Plan de Orientación Académico 

Profesional e o Plan Xeral de Atención á Diversidade. 

1. INTRODUCCIÓN 

A orientación académica-profesional é un dos piares sobre o que se asenta a calidade 

do ensino e, polo tanto, un dos elementos prioritarios de atención dentro do noso 

sistema educativo. 

A importancia actual da inclusión da orientación académica–profesional na práctica 

educativa xustifícase, entre outros, polos seguintes aspectos: 

• As características da sociedade actual en constante cambio e progresión, que ten o 

seu reflexo na inestabilidade do mundo socio-laboral (cambios de ocupación ao 

longo da vida e períodos alternativos de paro e traballo). 

• A existencia dunha maior demanda social de información, axuda e apoio para a 

toma de decisións sobre o futuro académico–profesional. 

• A crecente complexidade do sistema educativo, cada vez máis diversificado e con 

maiores posibilidades de elección, validacións, pasarelas... 

• A falta de experiencia e formación entre a xuventude na toma de decisións reflexiva 

e crítica, o que carrexa grandes doses de inseguridade e ansiedade, e que se pode 

ver agravada polos condicionamentos externos (familia, amizades, profesorado...), 

estereotipos de xénero, económicos, sociais e incluso polas modas. 

A orientación académica-profesional é a parte do proceso de orientación nun 

centro educativo, que se ocupa de facilitar a toma de decisións de cada alumno/a 

respecto do seu itinerario académico e profesional, polo que planificaremos as 

actuacións encamiñadas a esta finalidade tendo en conta os seguintes aspectos: 

• Sensibilizar ao alumnado da necesidade de reflexionar para a planificación do seu  

proxecto de futuro individual. 

• Ofrecer, dende o noso centro educativo, os recursos necesarios para a análise, a  

investigación e o procesamento da información previos á toma de decisións. 

• Favorecer unha orientación profesional non discriminatoria nin sexista. 

Aínda que a orientación académica e profesional adquire especial relevancia 

naqueles intres nos que o/a alumno/a debe elixir entre distintas opcións que poidan 

condicionar en grande medida o seu futuro académico e profesional, entendemos esta 

acción orientadora como un proceso que hai que desenvolver ao longo de todas as 

etapas educativas. 

Por outra banda, concibimos a orientación vocacional nun sentido educativo, é dicir, 

consideramos que debemos facilitar o desenvolvemento das capacidades necesarias 

no/a alumno/a para que este/a tome as súas propias decisións de xeito libre e 

responsable, tanto no momento presente como ao longo da súa vida. 

Aínda que a hora semanal de titoría grupal na aula é o espazo idóneo para traballar 

estes contidos, teremos tamén en conta que, moitos dos coñecementos e habilidades 

implicados na toma de decisións, adquírense no marco do currículo, a través das 

aprendizaxes realizadas nas distintas áreas e materias. 

2. MARCO DE REFERENCIA TEÓRICO 

A orientación académica–profesional enténdese como un proceso continuo, non 

puntual, que debe identificarse nos momentos críticos de elección e que ten como meta 

a madurez vocacional. Conforme o/a alumno/a vaia adquirindo maior madurez 

vocacional e obtendo información máis pertinente, tomará decisións de maior 

transcendencia, véndose na tesitura de reorganizar decisións anteriores ou efectuar 

outras novas, dado que o proceso de orientación supón unha situación de busca 

permanente de equilibrio que precisa de novas informacións e toma de decisións. 

Polo tanto, é un proceso que non culmina coa toma de decisións ao remate da 

escolaridade e o acceso á vida activa, senón que é unha constante na vida do suxeito. 

É, polo tanto, un proceso encamiñado á autoorientación e á toma de decisións 

autónoma e crítica por parte dos individuos. 

Debemos de considerar tres fases ou elementos fundamentais para levar a cabo unha 

toma de decisión vocacional madura e responsable: 

1º Fase de información–investigación sobre si mesmo, o sistema educativo e o 

mundo profesional. 

2º Fase de reflexión–integración: Análise e reflexión sobre os distintos segmentos de 

información co obxecto de formar representacións máis coherentes do propio proxecto 

educativo–profesional. 

3º Fase de toma de decisións: A inclusión da orientación académica–profesional no 

currículo: materias (criterios de transversalidade), PAT, asesoramento individualizado, 

xornadas específicas... 

3. LEXISLACIÓN 

• Lei Orgánica 3/2020, de 29 de decembro, pola que se modifica a Lei Orgánica 

2/2006,  de 3 de maio, de educación 

• Lei Orgánica 8/2013, de 9 de Decembro, para a mellora da calidade educativa. 

• Decreto 120/1998, do 23 de abril, polo que se regula a orientación educativa e 

profesional na Comunidade Autónoma de Galicia. 

• Orde do 24 de xullo de 1998 que regula a organización e funcionamento da 

orientación  na Comunidade Autónoma de Galicia. 

• Decreto 86/2015, do 25 de Xuño, polo que se establece o currículo da 

Educación  Secundaria Obrigatoria e o Bacharelato. 

• Decreto 114/2010, do 1 de Xullo, polo que se establece a ordenación xeral de 

Formación Profesional na Comunidade Autónoma de Galicia. 

• Decreto 107/2014, do 4 de Setembro, onde se establecen os aspectos básicos 

da  Formación Profesional Básica. 

• Circular 10/2010, pola que se ditan as accións prioritarias dos servizos de 

orientación educativa e profesional na Comunidade Autónoma de Galicia.  

4. XUSTIFICACIÓN BASEADA NO CONTEXTO 

Debido a que no noso centro hai alumnado de 3 Etapas: ESO, Bacharelato e FP, 

consideramos esencial levar a cabo unha serie de accións e actividades relativas á 

orientación vocacional e profesional, que resultan de vital importancia para o alumnado 

de 4º da ESO, 2º de Bacharelato, FPB e FP, esencialmente. 

Algunhas das actividades máis relevantes son as seguintes: 

• Asesoramento a alumnado e familias acerca da estrutura do sistema educativo. 

• Asesoramento a nivel de 4º da ESO en canto que se corresponden con momentos 

de elección inminente, e para os alumnos que se atopen en risco de abandono 

escolar. 

• Axudar ao alumnado de cara a unha toma de decisións académico-profesionais 

responsables e maduras. 

• Elaboración do Consello Orientador individualizado en 2º e 4º da ESO, elaborado en 

consenso pola xunta avaliadora do/a alumno/a, asinado polo/a titor/a, o director do  

centro e a xefa do Departamento de Orientación. 

• Orientación daquel alumnado con dificultades e con necesidades específicas de 

apoio educativo. 

• Inclusión da orientación académica–profesional dentro das actividades de titoría. 

• Traballar con diferentes programas e test on-line sobre a orientación vocacional e 

profesional, para que o alumnado poida establecer un perfil profesional e optar a 

estudos posteriores relacionados coa elección máis axustada a súas preferencias 

vocacionais. 

• Asesoramento ao alumnado de Bacharelato sobre as probas ABAU, o acceso á 

Universidade e requisitos estipulados en cada un dos graos nos campus 

universitarios, tanto a nivel autonómico como estatal. 

• Asesoramento ao alumnado de FP sobre os estudos e saídas profesionais máis 

acordes coas súas características e necesidades. 

• Aportación de información sobre outras modalidades de formación. 

5. OBXECTIVOS 

Obxectivos xerais 

O obxectivo xeral deste Plan de Orientación Académica-Profesional é facilitar a 

toma de decisións de cada alumno/a respecto do seu itinerario académico e 

profesional. 

Este obxectivo acadarase a través de: 

• Proporcionar unha orientación académica e profesional individualizada e 

diversificada, favorecendo a súa madurez vocacional e os seus procesos de 

decisión, coa finalidade de capacitalos para a súa propia autoorientación no 

momento actual e no  futuro. 

• Facilitar información sobre o mundo laboral, saídas académicas e profesionais 

ás  que poida optar o alumnado da ESO, Bacharelato, FPB e FP. 

• Axudar ao alumnado, especialmente ao máis indeciso e ao alumnado con 

necesidades específicas de apoio educativo, na toma de decisións nos momentos 

de máis risco ou dificultade, como son: ingreso nun novo centro, cambio de ciclos 

ou etapas, elección de materias optativas e de itinerarios formativos e profesionais. 

• Participar no Consello Orientador individualizado que se facilita ao remate da ESO 

e, de xeito especial, para aqueles que teñen máis dificultades na súa toma de 

decisións. 

Obxectivos específicos 

Para acadar este obxectivo xeral, expoñemos os seguintes obxectivos 

específicos estruturados en obxectivos co alumnado, coas familias e co profesorado: 

Cara ao alumnado: 

• Concienciar da importancia e transcendencia dunha elección académica e 

profesional responsable. 

• Axudar ao alumno/a no coñecemento de si mesmo: aptitudes, intereses, 

preferencias, personalidade,... 

• Proporcionarlles información sobre a estrutura do sistema educativo, itinerarios 

académicos e profesionais e sobre a situación actual e tendencias do mundo laboral. 

• Desenvolver habilidades de procura e tratamento da información. 

• Proporcionar información sobre as características do mundo socio- laboral. 

• Fomentar e desenvolver a reflexión e a capacidade crítica necesarias para unha 

toma de  decisións madura e responsable. 

• Eliminar os estereotipos e prexuízos sexistas para que fundamenten as súas 

decisións,  sobre todo, nas súas capacidades, aptitudes e intereses. 

• Asesorar individualmente sobre a súa situación actual e as posibilidades 

educativas e profesionais que se lle presentan. 

• Conseguir desenvolver unha axeitada formación profesional de base. 

Cara ao profesorado: 

• Implicalos no desenvolvemento do POAP. 

• Que participen activamente no POAP, informando de primeira man das materias 

optativas que se imparten no centro. 

• Que sexan os primeiros receptores das demandas académicas e/ou profesionais 

do  seu grupo-clase (sobre todo, o profesorado-titor). 

• Impulsar a dimensión práctica das áreas e a súa posible relación co futuro 

profesional. 

• Desenvolver a orientación académica-profesional dentro da acción titorial. 

• Elaborar o consello orientador individual para cada alumno/a ao rematar 2º e 4º da 

ESO. 

Cara as familias: 

• Informar ás familias respecto das características do seu fillo/a, así como dos distintos 

itinerarios educativos e profesionais aos que pode optar e da estrutura do sistema 

educativo. 

• Contribuír a un maior coñecemento dos intereses dos seus fillos e fillas. 

• Posibilitar a súa implicación e apoio no proceso de toma de decisións dos seus 

fillos e fillas. 

• Orientalos/as para que coñezan e apoien as decisións que os seus fillos e fillas 

tomen dun xeito responsable. 

• Orientar académica e profesionalmente ás familias de alumnado con necesidades 

educativas especiais. 

6. CONTIDOS 

Ao longo dos distintos niveis educativos do centro, analizaranse e traballaranse os 

seguintes contidos relacionados cos obxectivos  salientados: 

• O sistema educativo actual e as novidades máis salientables nas distintas etapas. 

• Os criterios de promoción e de titulación. 

• As materias optativas (na ESO, no Bacharelato…) 

• Os itinerarios académicos: saídas académicas ao remate da escolaridade 

obrigatoria, ao remate da educación secundaria postobrigatoria (os estudos de 

Bacharelato, Ciclos Formativos, Formación Profesional Básica, graos universitarios, 

estudos non regrados…) 

• A inserción laboral,  sobre todo para o alumnado que decida incorporarse ao mundo 

laboral. 

• O autocoñecemento: aptitudes, intereses… 

• O mundo laboral: as profesións. 

• Estrutura das probas ABAU. 

• As probas de acceso: acceso a Ciclos formativos de Grao Medio e Superior, 

probas  libres para a obtención do título da ESO, Educación para Adultos…. 

7. ACTIVIDADES E TEMPORALIZACIÓN 

A especificación deste plan por niveis educativos e por trimestres é a seguinte: 

Primeiro trimestre 

1º ESO: 

• O tránsito de Educación Primaria á Educación Secundaria Obrigatoria. 

• Presentación da ESO: estrutura, materias, funcionamento xeral... 

• Os criterios de promoción de 1º a 2º da ESO. 

• Coñecemento das características do sistema educativo. Principais novidades da 

LOMLOE. 

• Autocoñecemento: actividades de autorreflexión sobre si mesmos/as nas diferentes 

áreas e actividades de autoavaliación na titoría (pre e post-avaliación). 

2º ESO: 

• As características dos estudos que están a cursar: materias novas. 

• Os criterios de promoción de 2º a 3º de ESO. 

• Coñecemento das características do sistema educativo. Principais novidades da 

LOMLOE. 

• Autocoñecemento: actividades de autorreflexión sobre si mesmos/as nas diferentes 

materias e actividades de autoavaliación na titoría (pre e post-avaliación). 

3º de ESO: 

• As características dos estudos que están a cursar: materias novas. 

• Os criterios de promoción de 3º a 4º de ESO. 

• Coñecemento das características do sistema educativo. Principais novidades da 

LOMLOE. 

• Titulación e promoción. 

• Saídas ao remate das etapas educativas. 

• Acceso aos distintos estudos: Formación Profesional Básica, Ciclos formativos de 

formación profesional (Grao Medio e Superior), Bacharelato, Oposicións ... 

• Autocoñecemento: actividades de autorreflexión sobre si mesmos/as nas diferentes 

áreas e actividades de autoavaliación na titoría (pre/post-avaliación). 

4º de ESO: 

• Análise das características dos estudos que están a cursar: estrutura, criterios de 

avaliación e promoción… 

• Criterios de obtención do título de ESO. 

• Coñecemento das características do sistema educativo. Principais novidades da 

LOMLOE. 

• Información sobre o Réxime educativo ordinario, especial, ensinanzas artísticas, 

de  idiomas e deportivas. 

• Saídas ao remate das etapas educativas. 

• Acceso aos distintos estudios: Formación Profesional Básica, Ciclos formativos 

de formación profesional, Tipos de Bacharelato… 

• Coñecemento do Sistema Universitario Galego (SUG) e do resto das 

universidades españolas e estranxeiras. 

• Autocoñecemento: actividades de autorreflexión sobre si mesmos/as nas diferentes 

materias e actividades de autoavaliación na titoría (pre e post-avaliación) 

• Actividades de autocoñecemento incluidas no POAP da 4º da ESO: 

✓ Estilo de toma de decisións. 

✓ Autoconcepto e autoestima. 

✓ Valores, intereses e expectativas. 

✓ Historial académico. 

✓ Aptitudes. 

✓ Rasgos de personalidade. 

1º Bacharelato: 

• Información sobre o Réxime educativo ordinario, especial, ensinanzas artísticas, 

de  idiomas e deportivas. 

• Titulación e promoción. 

• Saídas ao remate da etapa educativa. 

• Autocoñecemento: actividades de autorreflexión sobre si mesmos/as nas diferentes 

materias. 

• Programa específico de orientación académico- profesional. 

• Entrevista individual co/a titor/a e/ou orientadora. 

2º Bacharelato: 

• Asesoramento individualizado ao longo de todo o curso ao alumnado e familias 

que o precisen, especialmente a aqueles/as que opten por ensinanzas de réxime 

especial que non se detallaron nas sesións de gran grupo (ensinanzas militares, 

artísticas, deportivas, etc.) 

Formación Profesional: 

• Análise das características dos estudos que están a cursar: estrutura, 

modalidades  de impartición, criterios de avaliación e promoción… 

• Información sobre as diferentes Familias Profesionais de FP. 

• Coñecemento das características do sistema educativo. Principais novidades da 

LOMLOE en relación á FP. 

• Información sobre o Réxime educativo ordinario, especial, ensinanzas artísticas, 

de idiomas e deportivas. 

• Criterios de titulación e promoción. 

• Saídas ao remate da etapa educativa. 

• Acceso aos distintos estudos. 

• Coñecemento do Sistema Universitario Galego (SUG) e do resto das 

universidades  españolas e estranxeiras. 

• Autocoñecemento: actividades de autorreflexión sobre si mesmos/as nas diferentes 

materias. 

Mecanismos: 

• Información do/a titor/a, dentro das actividades de titoría. 

• Información da orientadora ao alumnado mediante charlas, entrevistas, consultas 

por grupos ou individuais e aos pais mediante entrevistas ou consultas no DO. 

• Charlas da orientadora nos grupos na hora de titoría. 

Profesorado: Neste primeiro trimestre, será o profesorado titor quen recolla a 

información previa e as primeiras demandas do alumnado sobre todo o relacionado coa 

orientación académica, derivando ao DO aqueles casos puntuais que precisen dunha 

atención individualizada, especialmente aquel alumnado con necesidades educativas 

especiais e específicas, que serán atendidos pola orientadora. 

Familias: Ao longo deste trimestre, as familias que así o soliciten poderán concertar 

una cita individualizada co profesorado titor e/ou coa orientadora para tratar aqueles 

aspectos relativos á orientación académica dos seus fillos e fillas que consideren 

pertinentes. 

Segundo Trimestre 

1º 2º e 3º de ESO: 

• No marco da hora de titoría na aula, desenvolveranse actividades específicas 

dirixidas á eliminación dos estereotipos e prexuízos sexistas e xenófobos que 

condicionan o acceso aos diferentes estudos e profesións. 

• Informarase ao alumnado co perfil axeitado sobre as datas, requisitos e 

características das probas de acceso a ciclos medios, a través do profesorado titor. 

4º de ESO: 

• Se administrará a cada grupo o Cuestionario para a Orientación Vocacional e 

Profesional EXPLORA, para logo enviarlle a cada alumno/a o informe individualizado 

da proba.  

• Charla grupal da orientadora sobre as opcións académicas ao remate da ESO, 

segundo a situación de cada alumno/a ao remate do curso actual. 

• Información sobre probas de acceso a Ciclos Formativos de grao medio, 

orientadas sobre todo ó alumnado repetidor. 

• Entrevista individual co/a titor/a e/ou orientadora. 

1º Bacharelato: 

• Acceso aos distintos estudos: Ciclos formativos de formación profesional de 

grao  superior… 

• Coñecemento do Sistema Universitario Galego (S.U.G.) e do resto das 

universidades  españolas e estranxeiras. 

• Actividades de autocoñecemento incluídas dentro do POAP:  

✓ Estilo de toma de decisións. 

✓ Autoconcepto e autoestima. 

✓ Valores, intereses e expectativas. 

✓ Historial académico. 

✓ Aptitudes. 

✓ Rasgos de personalidade. 

2º Bacharelato: 

• Sesión informativa en cada grupo sobre a estrutura das probas ABAU. 

• Sesión informativa en cada grupo sobre o acceso á universidade: prazos, 

preinscripción,  matrícula... 

• Sesión informativa en cada grupo sobre as titulacións universitarias do SUG. 

• Sesión informativa en cada grupo sobre os Ciclos Formativos de Grao Superior. 

• Asesoramento individualizado ao longo de todo o curso ao alumnado e familias que 

o precisen, especialmente a aqueles/as que opten por ensinanzas de réxime 

especial que non se detallaron nas sesións de gran grupo (ensinanzas militares, 

artísticas, deportivas, etc.). 

Formación Profesional: 

• Información sobre Probas de Acceso a Ciclos Formativos de grao medio, 

orientadas  sobre todo ó alumnado repetidor. 

• Entrevista individual co titor e/ou orientadora. 

Mecanismos: 

• Información do/a titor/a, dentro das actividades de titoría. 

• Información da orientadora ao alumnado mediante charlas, entrevistas, consultas 

por grupos ou individuais e aos pais mediante entrevistas ou consultas no DO. 

• Charlas da orientadora nos grupos na hora de titoría. 

Profesorado: Neste trimestre, o profesorado titor será o receptor das demandas 

académicas e/ou profesionais do seu grupo-clase, remitindo ao DO as peticións 

concretas que xurdan sobre información puntual. 

Familias: Neste trimestre, a orientadora realizará entrevistas individualizadas cos pais e 

nais que o soliciten, para tratar temas concretos de orientación académica e profesional 

dos seus fillos e fillas, así como se lle aportará material sobre as diversas opcións 

académicas as que os seus/súas fillos/as poden optar. 

Terceiro Trimestre 

1º ESO: 

• Actividades sobre autocoñecemento e autoestima, incluídas entre as sesións do 

Plan  titorial e realizadas na aula co profesor titor. 

• Coñecemento das diferentes opcións académico-profesionais. 

• Información e asesoramento para a elección das optativas. 

2º ESO: 

• Sesión informativa, dentro da hora de titoría na aula, sobre as características de 3º 

da ESO e elección de optativas. 

• Sesión informativa sobre opcións académicas e profesionais ao remate da idade de 

escolarización obrigatoria (dirixida fundamentalmente a alumnado con escasas 

expectativas de remate da ESO). Presentación dos estudos de Formación 

Profesional Básica realizada polo profesorado titor coa colaboración da orientadora. 

• Entrevistas individuais da orientadora con aquel alumnado con perfil axeitado á FP 

Básica, remitido polos/as titores/as ou ben a petición do propio interesado. 

3º ESO: 

• Sesión informativa de presentación das materias optativas de 4º de ESO e 

vinculación con estudios superiores. Será  o propio profesorado que se ocupa de 

impartir as citadas optativas quen as presente persoalmente ao alumnado. 

• Sesión informativa sobre opcións académicas e profesionais ao remate da idade de 

escolarización obrigatoria (dirixida fundamentalmente a alumnado con escasas 

expectativas de remate da ESO). Presentación dos estudos de FPB realizada polo 

profesorado titor coa colaboración da orientadora. 

• Asesoramento individualizado da orientadora. 

• Entrevistas individuais da orientadora con aquel alumnado con perfil axeitado aos 

FPB, remitido polos/as titores/as ou ben a petición do propio interesado. 

4º ESO: 

• Sesión sobre inserción laboral a cargo do profesor de FOL, con achega de material 

sobre cómo confeccionar un currículum, como preparar entrevistas de traballo, 

información sobre oposicións ás que poden presentarse co título da ESO, etc. 

• Información e asesoramento nas decisións cara o futuro académico do alumnado 

sobre: 

✓ Bacharelato (distintas modalidades). 

✓ Ciclos formativos de grao medio. 

✓ Probas libres de título da ESO, ESA,  etc., no caso de que non acaden o título 

ao rematar 4º no IES. 

✓ Ofertas educativas non regradas. 

✓ Incorporación á vida activa. 

• Orientación grupal do titor na toma de decisión vocacional. 

• Asesoramento individualizado da orientadora. 

• Actividades que poidan xurdir neste período relacionadas coa orientación 

académico- profesional: visitas a outros centros, charlas informativas, etc. que se 

oferten por parte doutras institucións. 

• Entrega do “Consello Orientador” ao remate do curso, xunto coas cualificacións 

finais. 

1º Bacharelato: 

• Visita a algún dos 3 campus universitarios galegos, para que poidan ver as súas 

instalacións, preguntar dúbidas, acadar maior información sobre o grao que desexan 

facer. 

• Aportación de diverso material: guías universitarias, requisitos de acceso aos 

diferentes estudos, notas de corte dos diferentes campus universitarios, información 

variada sobre outras modalidades de estudos: policía, exército, estudos de réxime 

especial. 

2º Bacharelato: 

• Aportación de diverso material: guías universitarias, requisitos de acceso aos 

diferentes estudos, notas de corte dos diferentes campus universitarios, información 

variada sobre outras modalidades de estudos: policía, exército, estudos de réxime 

especial. 

Formación Profesional: 

• Sesión sobre inserción laboral a cargo do profesor de FOL, con achega de material 

sobre como confeccionar un currículum, como preparar entrevistas de traballo, etc. 

• Sesión informativa sobre opcións académicas e profesionais, realizada polo 

profesorado  titor coa colaboración da orientadora. 

• Orientación grupal do/a titor/a na toma de decisión vocacional. 

• Entrevistas individuais da orientadora con aquel alumnado que o solicite. 

Aparte das actividades anteriores, e para todo o alumnado do centro, exporase material 

relativo a orientación académico-profesional no Departamento de Orientación, así como 

na páxina web do IES. 

Mecanismos: 

• Información do/a titor/a, dentro das actividades de titoría. 

• Información da orientadora ao alumnado mediante charlas, entrevistas, consultas 

por grupos ou individuais e aos pais mediante entrevistas ou consultas no DO. 

• Charlas da orientadora nos grupos na hora de titoría. 

Profesorado: Neste trimestre, o profesorado titor será tamén o receptor das 

demandas académicas e/ou profesionais do seu grupo-clase, remitindo ao DO as 

peticións concretas que xurdan sobre información puntual. 

Na sesión de avaliación final de 2º e 4º da ESO, o profesorado titor elaborará o 

Consello Orientador co asesoramento do DO. 

Familias: Neste trimestre, a orientadora realizará entrevistas individualizadas cos país 

que o soliciten para tratar temas concretos de orientación académica e profesional dos 

seus fillos. 

8.  RECURSOS E MATERIAIS 

Para o desenvolvemento das anteriores actuacións, empregaranse materiais variados 

cos que  transmitir a información ao alumnado: 

• Cuestionario para a Orientación Vocacional e Profesional EXPLORA. 

• Potenciarase o uso das TIC: como soporte para as diversas charlas e traballar cos 

programas de orientación vocacional e para facilitar direccións de páxinas web para 

consulta sobre distintas profesións, sobre diversos centros de ensino, sobre 

ensinanzas especiais, etc. 

• Por outra banda, a orientadora facilitará a consulta individualizada a outro tipo de 

recursos. 

• En canto aos recursos humanos, aínda que é o Departamento de Orientación quen 

elabora o Plan de Orientación Académica Profesional, no seu desenvolvemento 

participa todo o profesorado en xeral. En particular, teñen un papel salientable os/as 

profesores/as titores/as co alumnado do seu grupo-clase, o DO en todo o relativo 

á información e orientación sobre a incorporación ao mundo laboral, a xefatura de 

estudos como coordinadora de todo o proceso e a orientadora como figura 

responsable do asesoramento grupal e individual do alumnado en xeral, así como a 

ligazón entre o centro e outras institucións alleas implicadas neste tema. 

En liñas xerais, como recursos mais salientables destacamos: 

• Recursos persoais: 

✓ Titores/as. 

✓ Profesorado en xeral. 

✓ Xefatura de Estudos. 

✓ Equipo directivo. 

✓ Departamento de Orientación. 

• Recursos bibliográficos: 

✓ Dípticos, guías, folletos informativos,… 

✓ Equipo de Orientación Específico de Pontevedra: Orientación vocacional e 

profesional. 

✓ Cuestionario para a orientación vocacional e profesional EXPLORA de José 

Manuel Martínez-Vicente e Pablo Santamaría Fernández. 

✓ ¡Tengo que decidirme! de Álvarez Rojo. 

✓ Guía de técnicas para a busca de emprego. Xunta de Galicia.  

✓ Materiais que se vaian adquirindo ó longo do curso. 

✓ Programa informático ORIENTA. 

✓ Programa ORIPRO e test on-line de preferencias vocacionais. 

9. ACTIVIDADES COMPLEMENTARIAS E EXTRAESCOLARES 

Proporanse algunhas actividades, como: 

• Visita ao noso IES dalgún profesor dos Campus Universitarios galegos, para darlle 

información ao alumnado de 2º de Bacharelato sobre os estudos de grao que se 

ofertan, sobre todo, os de recente incorporación ou os mais descoñecidos. 

• Visita do alumnado de 1º de Bacharelato a algún dos Campus Universitarios 

galegos. 

10.  AVALIACIÓN 

Como calquera programa, debe ser avaliado coa finalidade de valorar se as 

intervencións realizadas se axustan ao previsto e contribúen adecuadamente aos 

obxectivos formulado. 

Por esa razón, aplicarase un cuestionario tanto ao alumnado como ao profesorado titor 

no que  se recollerá a súa valoración das actividades realizadas.  

Momentos da avaliación: 

• Avaliación inicial: para a análise das necesidades en relación á orientación 

académica e profesional. 

• Avaliación continua: que permita ir introducindo ás modificacións pertinentes e dar 

resposta ás necesidades e imprevistos que xurdan. 

• Avaliación final: para analizar e propoñer melloras de cara ao seguinte curso. 

Criterios de avaliación: 

• Grao de adecuación ás características do centro e ás necesidades do alumnado. 

• Grao en que se alcanzan os obxectivos previstos. 

• Grao de satisfacción dos distintos implicados. 

• Grao de cumprimento das actividades previstas. 

1. XUSTIFICACIÓN BASEADA NO CONTEXTO 

A diversidade é unha realidade social e, polo tanto, unha realidade en cada 

centro educativo; realidade derivada da singularidade biolóxica, psicolóxica, 

social e cultural de cada alumna e cada alumno, da singularidade de cada 

familia e de cada profesional da educación; tamén das particularidades de cada 

centro e de cada comunidade educativa no seu conxunto.  

A resposta educativa a esta diversidade debe concretarse en cada un dos 

proxectos educativos, en cada unha das ensinanzas, nos recursos e medidas 

educativas, nos compromisos familiares e sociais e en todo o que contribúa ao 

máximo desenvolvemento persoal e social do alumnado. 

No marco destes principios, na Orde do 8 de setembro de 2021 pola que se 

desenvolve o Decreto 229/2011, do 7 de decembro, polo que se regula a 

atención á diversidade do alumnado dos centros docentes da Comunidade 

Autónoma de Galicia, enténdese por atención á diversidade: 

O conxunto de medidas e accións que teñen como finalidade adecuar a 

resposta educativa ás diferentes características e necesidades, ritmos e 

preferencias de aprendizaxe, motivacións, intereses e situacións sociais e 

culturais de todo o alumnado.  

Educar na diversidade supón unha escola para todos, na que todos teñan 

cabida coas súas características individuais. Unha escola capaz de desenvolver 

un conxunto de accións encamiñadas a previr e dar resposta as posibles 

necesidades de todo o alumnado do centro e, entre eles, a aquel que require 

unha actuación específica derivada das súas necesidades educativas especiais, 

de altas capacidades, de dificultades de aprendizaxe, da súa incorporación 

tardía ao sistema educativo, das súas condicións persoais ou de historia 

escolar. 

O IES Escolas Proval é un centro de ensinanza secundaria de titularidade 

pública que ten dous centros de primaria adscritos: o CEIP Carlos Casares e o 

CEIP de Mallón. Está situado no Val Miñor, área de base económica 

tradicionalmente agraria e pesqueira, pero que nos últimos anos adquiriu un 

notable desenvolvemento como destino turístico e como zona residencial para 

os traballadores da área metropolitana de Vigo. Isto levou a unha notable 

elevación do nivel de vida dos habitantes de Nigrán, Gondomar e Baiona, 

concellos que constitúen a comarca. 

O IES Escolas Proval é un centro no que se desenvolve unha ensinanza laica, 

no que se rexeitan tódolos comportamentos discriminatorios por razón de sexo, 

clase social, raza, crenza, lingua ou opción política e no que se imparten as 

seguintes ensinanzas: 

• Educación Secundaria, con dous grupos por curso (dúas liñas). 

• Bacharelatos nas modalidades de Ciencias e Humanidades e Ciencias 

Sociais. 

• Ciclos Formativos: 

o Grao Básico: Informática e comunicacións. 

o Grao Medio: Instalacións de telecomunicacións e Xestión 

administrativa. 

o Grao Superior: Administración e f inanzas e Mantemento electrónico. 

• Ensinanza persoas adultas: 

o Nivel 3, Módulos I, II, III, IV. 

o Grao Medio: Instalacións de telecomunicacións e Xestión 

Administrativa. 

2. IDENTIFICACIÓN E VALORACIÓN DAS NECESIDADES 

A identificación e valoración de necesidades farase por medio das seguintes 

vías: 

• Recollida de información sobre a escolarización previa do alumnado de 

novo ingreso no noso centro. 

• Recollida de información nos centros adscritos sobre comportamento, 

actitude cara o estudio, hábitos de traballo, integración cos compañeiros e 

aqueles outros aspectos que a criterio do profesorado poidan influír na 

traxectoria académica do alumnado que se vai matricular en 1º da ESO. 

• Valoración inicial do grao de adquisición das técnicas instrumentais e das 

capacidades básicas de tipo verbal, cálculo e razoamento do alumnado de 

primeiro, no momento de iniciarse o seu ingreso no noso centro. Cando se 

considere necesario tamén se aplicará a alumnado doutros cursos. 

• Valoración do nivel de competencia curricular que ten o alumno nas distintas 

áreas para coñecer o grao de adquisición dos coñecementos previos 

necesarios para a aprendizaxe do programado no nivel educativo no que se 

encontra. 

• Valoración do grao de integración do alumnado no centro. 

• Recollida de información sobre calquera enfermidade ou trastorno que 

padeza o alumnado e que poida requerir da aplicación de medidas de 

atención especiais. 

3. OBXECTIVOS 

O obxectivo xeral desta planificación é dar resposta á diversidade do 

alumnado do IES Escolas Proval, a través de distintas medidas que respondan 

as súas necesidades individuais e contribuír así á consecución das 

competencias clave e obxectivos da etapa na que se atopan. 

Para conseguilo, teremos en conta os seguintes obxectivos específicos: 

• Planificar propostas educativas diversificadas de organización, 

procedementos, metodoloxía e avaliación adaptadas as necesidades de cada 

alumno/a. 

• Facilitar ao alumnado con necesidade específica de apoio educativo unha 

resposta adecuada e de calidade que lle permita acadar o maior 

desenvolvemento persoal e social. 

• Organizar e coordinar os recursos persoais e materiais do centro de cara a 

mellorar a eficacia das acción deseñadas. 

• Procurar un ensino-aprendizaxe de calidade para todo o alumnado, 

atendendo á diversidade presente, detectando dificultades e atendéndoas 

canto antes. 

• Favorecer a integración do alumnado que se incorpora ao centro. 

• Incidir na prevención do absentismo e do fracaso escolar. 

• Propiciar o traballo compartido, fomentando a participación de toda a 

comunidade escolar para converter o IES Escolas Proval nun espazo de 

aprendizaxe colaborativo. 

• Fomentar a lectura como lecer e ferramenta de aprendizaxe e adquisición 

das competencias asociadas ás diferentes etapas e niveis educativos. 

• Adoptar as medidas conducentes a proporcionarlle a todo o alumnado unha 

educación para a igualdade entre homes e mulleres. 

• Facilitar a actualización e formación das persoas adultas nos estudios de 

educación secundaria de adultos e nos módulos de formación profesional. 

4. MEDIDAS DE ATENCIÓN Á DIVERSIDADE 

Na atención daquel alumnado con necesidade específica de apoio educativo, 

seguindo as liñas indicadas na Orde do 8 de setembro de 2021 que desenvolve 

o Decreto 229/2011, poden establecerse dúas vías de atención á diversidade: 

medidas ordinarias e medidas extraordinarias. 

MEDIDAS ORDINARIAS 

Considéranse medidas ordinarias de atención á diversidade aquelas que 

faciliten a adecuación do currículo prescritivo, sen alteración significativa dos 

seus obxectivos, dos contados nin dos criterios de avaliación, ao contexto 

sociocultural dos centros docentes e ás características do alumnado. 

Estas medidas teñen como finalidade dar resposta ás diferenzas en 

competencia curricular, motivación, intereses, relación social, estratexias, 

estilos e ritmos de aprendizaxe, e están destinadas a facilitar a consecución 

dos obxectivos e competencias establecidas nas diferentes ensinanzas.  

Para ter en conta a diversidade do alumnado, partiremos sempre das medidas 

ordinarias e só unha vez esgotadas estas, e de non ser suficientes, pasaríamos 

a outras medidas de carácter máis extraordinario. 

As medidas ordinarias de atención á diversidade coas que contamos son: 

Adecuación da estrutura organizativa do centro e da organización e 

xestión da aula ás características do alumnado 

Trátase de medidas de tipo organizativo básicas (horarios, agrupamentos, 

espazos), que se poñen en marcha a nivel de centro e de aula, para o 

desenvolvemento da actividade educativa.  

Adecuación das programacións didácticas 

Os distintos departamentos didácticos terán en conta as características 

particulares do contexto e do alumnado do centro. 

Metodoloxías baseadas no traballo colaborativo en grupos heteroxéneos, 

titoría entre iguais, aprendizaxe por proxectos e outras que promovan a 

inclusión 

As liñas metodolóxicas definidas no proxecto educativo do centro, que guiarán 

a elaboración das programacións didácticas, deberán garantir a inclusión dos 

axustes necesarios á realidade de todo o alumnado. 

Na planificación docente, no marco do DUA (Deseño Universal de 

Aprendizaxe), poderán utilizarse distintas estratexias de traballo colaborativo, 

tales como grupos heteroxeneos, aprendizaxe por proxectos, aprendizaxe 

servizo e a titoría entre iguais, entre otras. En todo caso, o profesorado 

empregará as metodoloxías que mellor se adapten ó proceso de ensinanza-

aprendizaxe de cada alumna/o, segundo as áreas, materias ou ámbitos. 

Adaptación dos tempos, dos instrumentos e dos procedementos de 

avaliación 

É aconsellable levar a cabo unha revisión dos instrumentos, estratexias e 

criterios de avaliación tendo en conta, sobre todo, as posibles necesidades 

específicas que se poidan presentar no centro. 

En canto ao procedemento específico de detección e valoración de 

necesidades, cando o equipo docente dun alumno/a detectara dificultades que 

non se solventen a través das medidas ordinarias, a través da persoa titora 

derivará o caso ao DO, comunicando á familia a necesidade da realización 

dunha avaliación psicopedagóxica. 

Aula de atención educativa e convivencia 

Dirixida a atender ao alumnado que impida o normal desenvolvemento do 

traballo no grupo-clase por presentar condutas disruptivas. Está medida se 

recolle no Plan de convivencia do centro. 

Non é un espazo que se manteña permanentemente, senón cando as 

circunstancias o requiran. Será atendida polo profesorado de garda, cando así 

se precise, coa colaboración do equipo directivo e do DO. 

Reforzo educativo e apoio do profesorado con dispoñibilidade horaria 

Son medidas que o propio profesorado deseña e aplica con aqueles 

alumnos/as que teñen certas dificultades de seguimento da programación 

diaria. O reforzo afecta aos elementos non prescritivos do currículo 

(organización da aula, metodoloxía, instrumentos de avaliación). 

O profesorado con dispoñibilidade horaria levará a cabo os reforzos que sexan 

necesarios para dar resposta ás necesidades do seu alumnado. 

Programas de recuperación de materias pendentes e programas 

específicos para alumnado repetidor 

Atención a alumnado con materias pendentes e alumnado repetidor: os 

departamentos didácticos marcarán as directrices para o seguimento e 

avaliación de materias pendentes e para levar a cabo plans específicos para 

alumnado que permaneza un ano mais no mesmo curso.  

Estas directrices figurarán na programación anual dos distintos departamentos. 

Programa de habilidades sociais 

Elaborado polo DO para traballar individualizadamente co alumnado que 

presente condutas disruptivas. Actividades de reflexión sobre os sentimentos e 

comportamentos xunto con outras en relación coa asertividade, empatía e 

habilidades básicas de comunicación. 

No caso de alumnado privado do dereito de asistencia ao centro pódese prever 

o envío das actividades para facer na casa. 

MEDIDAS EXTRAORDINARIAS 

Considéranse medidas extraordinarias de atención á diversidade todas aquelas 

dirixidas a dar resposta ás necesidades educativas do alumnado con 

necesidade específica de apoio educativo que poden requirir modificacións 

significativas do currículo ordinario e/ou supor cambios esenciais no ámbito 

organizativo, así como, de ser o caso, nos elementos de acceso ao currículo ou 

na modalidade de escolarización. Aplicaranse logo de esgotadas as de carácter 

ordinario ou por resultaren estas insuficientes.  

Para a aplicación destas medidas extraordinarias será necesaria a autorización 

da dirección do centro educativo, do servizo de inspección educativa, da 

xefatura territorial ou da dirección xeral que corresponda.  

Adaptacións Curriculares 

Para a súa aplicación seguirase o procedemento establecido na Orde do 8 de 

setembro de 2021, segundo a cal esta medida implica a modificación de un ou 

máis elementos prescritivos do currículo, como son os obxectivos, os contidos 

e os criterios de avaliación para atender ás necesidades educativas dun 

alumno ou alumna. 

Require dunha avaliación psicopedagóxica por parte da xefa do departamento 

de orientación, a partir do informe da persoa titora e da opinión do profesorado 

das materias, e informar debidamente á familia, recollendo a súa opinión. 

Decisión sobre a elaboración: unha vez identificadas as necesidades do 

alumno/a, convocaríase unha reunión coordinada pola xefatura de estudos á 

que acudirán a xefa do DO, a persoa titora e os profesores que imparten as 

materias que se consideren obxecto de adaptación. Asinarase acta da mesma. 

Solicitude e autorización: unha vez recompilados todos os datos, así como a 

constancia de información á familia e plasmados no documento individual de 

AC, a dirección do centro enviará a proposta de adaptación á inspección 

educativa, que emitirá resposta xustificada aprobando ou desestimando. 

Avaliación e rexistro: para a avaliación do alumnado con AC teremos en conta 

que os criterios de avaliación serán os recollidos na propia adaptación. 

Agrupamentos flexibles 

Medida organizativa de atención á diversidade para apoiar ó alumnado con 

dificultades xeneralizadas de aprendizaxe naquelas áreas curriculares que, ben 

por teren carácter instrumental (linguas e matemáticas, prioritariamente) ben 

polo seu peso conceptual, reclaman unha atención máis individualizada. 

Esta medida recóllese no expediente do alumnado como RE. 

Apoio profesorado especialista en PT 

Co apoio desta especialista nos casos en que sexa necesaria unha atención 

máis individualizada. Os apoios realizaranse fundamentalmente nas áreas 

instrumentais básicas, priorizando un apoio de calidade a un de cantidade. 

No tocante á selección do alumnado cabe sinalar que recibirán apoio aqueles 

alumnos/as que presenten un desfase curricular (AC) e aquel que se considere 

que, só coa atención do profesor/a dentro do grupo-clase, non vai ser suficiente 

para que progrese adecuadamente. 

Os pais/nais dos alumnos/as susceptibles deste apoio especializado serán 

informados polos titores-as ou polo DO desta medida. 

Os horarios de atención ao alumnado con necesidade de apoio educativo 

realizaranse a comezos do curso escolar, tras a avaliación inicial, e na súa 

confección participarán a xefatura de estudos, a xefatura do DO e o PT. 

Esta labor docente realizarase, con carácter xeral, dentro da aula ordinaria do 

alumnado ó que apoia. Fóra da aula ordinaria esa atención terá carácter 

excepcional, deberá constar no informe psicopedagóxico, terá unha distribución 

semanal equilibrada e non poderá exceder da terceira parte dos períodos 

lectivos semanais, que en ningún caso suporá a totalidade do horario lectivo 

semanal dunha determinada área ou materia e poderá desenvolverse, con 

carácter xeral, en pequeno grupo, cun máximo de cinco alumnas ou alumnos 

de forma simultánea. 

Programas de diversificación curricular (PDC) 

Os PDC consisten nunha modificación e nunha adaptación do currículo desde 

o 3º curso da ESO e están orientados á consecución do título de graduado en 

ESO por parte do alumnado que presente dificultades relevantes de 

aprendizaxe e para o cal, tras ter recibido medidas de atención á diversidade 

nos dous primeiros cursos da etapa, se considere que é a medida máis 

axeitada para a obtención do dito título. 

Nos PDC empregarase unha metodoloxía específica que lle permita ao 

alumnado acadar os obxectivos da etapa e as competencias correspondentes, 

a través dunha organización en ámbitos de coñecemento, actividades prácticas 

e, de ser o caso, materias, diferente á establecida con carácter xeral. 

Atención educativa ao alumnado que, por circunstancias diversas, 

presente dificultades para a asistencia continuada ao centro 

Planificaranse as intervencións educativas oportunas en función das 

circunstancias particulares de cada alumno/a e as razóns que levan a que non 

poida acudir ao centro de forma habitual: atención educativa hospitalaria ou 

domiciliaria, alumnado menor con medidas de responsabilidade penal, 

mailto:ies.escolas.proval@edu.xunta.es
http://www.escolasproval.com/


 
 

             IES Escolas Proval 
Avda. de Portugal nº 171 - 36370 Nigrán. Pontevedra  

Teléfono 886110369 – Fax 886110369 ies.escolas.proval@edu.xunta.es 

 www.escolasproval.com 

 

               
UNIÓN EUROPEA FONDO 

SOCIAL EUROPEO 

  

11  

absentismo, violencia de xénero, etc. 

OUTRAS MEDIDAS DE ATENCIÓN Á DIVERSIDADE 

Exención de 2ª lingua estranxeira 

O alumnado dos cursos 1º e 2º ESO que presente dificultades continuadas no 

proceso de aprendizaxe, en particular nas materias lingüísticas, poderá quedar 

exento de cursar a segunda lingua estranxeira. Neste caso recibirá reforzo 

educativo. O alumnado figurará nos documentos de avaliación como exento/a. 

5. CRITERIOS PARA A ORGANIZACIÓN E DISTRIBUCIÓN DOS 

RECURSOS E A APLICACIÓN DAS MEDIDAS PROPOSTAS 

A organización e distribución dos recursos e a aplicación das medidas 

propostas deseñarase para cada curso escolar, seguindo o criterio de dar 

resposta as necesidades detectadas nas avaliacións ordinaria e extraordinaria 

do curso anterior e tamén na avaliación inicial de cada curso. 

6. CONCRECIÓN DAS ACTUACIÓNS DOS DISTINTOS PROFESIONAIS EN 

RELACIÓN ÁS MEDIDAS DESEÑADAS PARA O CENTRO 

Para garantir unha adecuada atención, considerarase o seguinte: 

• Antes do inicio dun novo curso escolar, a orientadora poñerase en contacto 

co profesorado titor de 6º de EP e co departamento de orientación dos 

centros adscritos de primaria para recoller información sobre as 

características persoais, académicas e sociais do futuro alumnado de 

primeiro de ESO. 

• A orientadora e o profesor PT encargaranse de facer unha avaliación 

psicopedagóxica inicial do alumnado de 1º da ESO, no que se avaliará o 

grao de adquisición das técnicas instrumentais e das capacidades básicas 

de tipo verbal, cálculo e razoamento. 

• A orientadora e o profesor PT encargaranse de trasmitir ao profesorado titor 

de 1º da ESO a información recollida tanto nos centros adscritos como a 

obtida por medio da avaliación psicopedagóxica inicial. 

• As adaptacións curriculares serán elaboradoas polo profesorado da materia 

co asesoramento do departamento de orientación. 

• Para a selección de alumnado na elaboración de agrupamentos flexibles 

haberá unha reunión na que participen o profesorado das materias 

implicadas, o profesorado titor dos grupos, a xefatura de estudos e a 

orientadora. 

7. MECANISMOS DE COORDINACIÓN E COLABORACIÓN INTERNOS E 

COS CENTROS ADSCRITOS 

• Na coordinación das diversas accións de atención a diversidade dentro do 

IES Escolas Proval teñen un papel fundamental o equipo directivo e o DO, 

pero é unha labor que implica a todo o profesorado 

• O equipo directivo como responsable final da coordinación de todas as 

medidas de actuación, así como da súa capacidade para convocar 

reunións de profesorado. 

• O Departamento de Orientación como responsable da correcta 

identificación, avaliación e aplicación de medidas específicas de atención a 

diversidade. Así como do asesoramento permanente ós demáis 

profesionais que interveñan nun caso concreto. 

• O profesorado titor terá coñecemento de todas as medidas aplicadas ao 

alumnado da súa titoría, coordinará a avaliación e tamén asumirá o seu 

papel de canle de comunicación coas familias. 

• O profesorado das materias nas que se adopten medidas de apoio 

ordinaria ou extraordinarias será o responsable da elaboración destas 

medidas e contará co asesoramento do Departamento de Orientación. 

• A coordinación cos centro adscritos será levada a cabo pola orientadora e 

consistirá en ter a lo menos unha reunión de coordinación en cada curso e 

engadiránselle as que fosen necesarias cando as circunstancias así o 

precisen. 

8. CANLES DE COLABORACIÓN COAS FAMILIAS DO ALUMNADO E COS 

DIFERENTES SERVIZOS EXTERNOS AO CENTRO 

• O principal canle de colaboración coas familias do alumnado será a relación 

profesorado titor/familias pero se fose necesario contaríase tamén coa 

comunicación directa entre as familias e a dirección do centro, o DO e o 

profesorado que imparte a materia a un alumno ou alumna. 

• Os canles de colaboración cos diferentes servizos externos ao centro serán 

variados e dependerán do que sexa mais oportuno en cada caso concreto 

pero estas comunicacións faranse fundamentalmente a través dos titores, o 

DO o equipo directivo. 

9. SEGUIMENTO, AVALIACIÓN E MELLORA DO PLAN 

Ao final de cada trimestre, o profesorado xunto coa orientadora e, de ser o 

caso, o PT, farán unha valoración do funcionamento do plan de atención a 

diversidade e ao final de cada curso farase unha valoración global das 

actuacións realizadas o longo do mesmo, establecendo, de ser o caso, as 

pertinentes propostas de mellora.  

*A continuación, inclúense una serie de anexos que conteñen modelos de 

solicitude de intervención do DO, así como pautas de actuación en 

relación coa diversidade do alumnado. 

SOLICITUDE DE INTERVENCIÓN DO DO 

PERSOA SOLICITANTE 

NOME E APELIDOS: …………………………………………………………………. 

□ Nai/Pai/Titor-a legal  □ Profesor/a   □ Titor/a 

Motivo da solicitude:  

…………………………………………………………………………………………….

……………………………………………………………………………………………

……………………………………………………………………………………………. 

DATOS DO ALUMNO/A 

Nome e apelidos: …………………………………………………………………. 

Curso: ……………………… 

Comportamento / Actitude / Capacidades / Rendemento / Outros datos de 

interese:…………………………………………………………………………………

……………………………………………………………………………………………

……………………………………………………………………………………………

…………………………………………………………………………………………… 

Observacións: 

 

 

 

 

Nigrán, a  de                        de 2022 

 

 

 

Asdo. 

TRASTORNO DO ESPECTRO AUTISTA (TEA) 

Se nos guiamos polo DSM 5, recóllese o Trastorno de Espectro do Autismo 

(TEA) como un trastorno do desenvolvemento neurolóxico que se caracteriza 

por deficiencias persistentes na comunicación e na interacción social e patróns 

restritivos e repetitivos de comportamento, intereses ou actividades.  

Estes signos xerais se especifican en tres graos de gravidade (o nivel 1 é o que 

coñecemos como Síndrome de Asperger) e con variabilidade en canto á 

presenza ou non de discapacidade intelectual ou existencia ou non de linguaxe, 

por exemplo. 

Tratamento educativo do alumnado con TEA 

Orientacións para o currículo: 

A personalización da intervención educativa co alumnado con TEA require un 

currículo adaptado ás necesidades que presenta, ás súas potencialidades, ao 

seu ritmo e estilo de aprendizaxe. En todo caso, os axustes no currículo deben 

tratar de: 

• Dar prioridade aos contidos que fan referencia aos aspectos comunicativos, 

xa sexan verbais ou non verbais, e ás competencias de tipo social. 

• Promover aprendizaxes funcionais, encamiñadas a lograr a maior 

autonomía posible. 

• Introducir, no caso do alumnado que non posúe comunicación oral, a 

aprendizaxe dun sistema aumentativo/alternativo de comunicación. 

• Prestar especial atención aos seguintes campos de intervención: 

1. Comunicación: 

A intervención no ámbito da comunicación debe tratar de:  

• Fomentar a intención comunicativa. 

• Ampliar o repertorio de funcións comunicativas que o alumnado emprega. 

• Favorecer a comprensión verbal e non verbal. 

• Potenciar un uso espontáneo das súas habilidades comunicativas. 

• Propiciar a coherencia do instrumento a través do cal se comunica un 

alumno ou unha alumna. 

A promoción do ámbito da comunicación debe realizarse tendo en conta os 

seguintes aspectos: 

⮚ No caso de empregar un sistema de comunicación aumentativo ou 

alternativo, promover sempre a produción oral simultánea.  

⮚ Ao deseñar a intervención, partir sempre do nivel lingüístico amosado polo 

alumnado, secuenciando as tarefas segundo o desenvolvemento evolutivo 

propio na adquisición da linguaxe oral. 

⮚ Na avaliación do nivel lingüístico amosado, centrarse nos seguintes 

aspectos:  

✓ Intención comunicativa.  

✓ Funcións comunicativas que posúe e emprega. 

✓ Modalidade a través da cal se comunica (signos, xestos, pictogramas, 

fotos, vocalizacións, etc.). 

✓ Centros de interese sobre os que se comunica, vocabulario que usa. 

✓ Frecuencia e espontaneidade coa que se comunica. 

✓ Nivel de comprensión verbal e non verbal. 

✓ No caso de posuír linguaxe oral, nivel de calidade formal das súas 

producións (nivel fonético-fonolóxico e morfosintaxe) e literalidade da 

linguaxe. 

2. Socialización: 

A intervención no ámbito da socialización debe partir dunha avaliación do tipo 

de interaccións que o alumno/a presenta, e estará dirixida a ensinarlle 

habilidades como: 

● Comprender as situación sociais. 

● Responder ás iniciativas sociais das demais persoas. 

● Iniciar condutas sociais dirixidas a estes, mesmo as destinadas a reducir as 

condutas de tipo repetitivo e estereotipado.  

● Inferir os estados mentais das outras persoas. 

● Regulación emocional, recoñecendo e comprendendo as emocións propias e 

as das demais persoas. 

Algunhas técnicas que se poden empregar para aumentar a competencia 

social do alumnado con TEA son:  

• Historias sociais e conversacións en forma de historieta. 

• Regras sociais. 

Estratexias que poden axudar no seu proceso de socialización:  

• Empregar diferentes tipos de agrupamentos: por parellas, pequeno grupo, 

etc., e combinalos con outros momentos de traballo individual. 

• Facilitar a outros compañeiros/as pautas de relación co/a alumno/a con TEA 

(titoría dun compañeiro/a). 

• Traballar específicamente competencias sociais, a través dalgunha das 

técnicas expostas anteriormente. 

• Fomentar a realización de actividades de tipo colectivo. 

• Aproveitar os puntos fortes do alumnado, para organizar situacións de 

aprendizaxe colaborativa. 

• Traballar con toda a clase habilidades sociais promotoras dos valores de 

respecto, solidariedade, tolerancia, etc.  

3. Funcións executivas: 

En parte, as dificultades de aprendizaxe que están presentes no alumnado con 

TEA poden ser explicadas polo déficit que presentan na función executiva. 

Nesta están implicadas capacidades relacionadas co autocontrol para: atender, 

razoar, memorizar (especialmente memoria de traballo), organizarse e 

planificar o proceso necesario para alcanzar a meta e regular a conduta. 

Posibles ferramentas para axudar a este alumnado a mitigar estes déficits son 

o emprego de axendas (que lle axudan a recordar e organizar o traballo) e os 

paneis de anticipación, con finalidade similar. Tamén son importantes a 

descomposición das tarefas en pasos ordenados, organización temporal a 

medio prazo e normas de aula e centro explícitas, en soporte visual. 

4. Coherencia central: 

A limitación para extraer as ideas centrais dun texto, dunha experiencia, dunha 

película, etc. dificulta a realización de resumos, redaccións, comentarios de 

texto; é dicir, a súa comprensión. Todo isto deberá terse en conta nas tarefas 

de aprendizaxe diarias e na propia avaliación. 

5. Xogo e simbolización (EP / inicios ESO): 

No trastorno do espectro do autismo son moi frecuentes as alteracións no 

xogo, especialmente a nivel de xogo simbólico. O punto de partida da 

intervención debe vir dado polo estadio de xogo no que se atopa o neno ou a 

nena, considerando:  

• Exploración de obxectos. 

• Aprendizaxe e desenvolvemento de xogo funcional. 

• Substitución das funcións de partes de obxectos, mesmo dos propios 

obxectos. 

• Aprendizaxe e desenvolvemento do xogo simbólico. 

• Aprendizaxe e desenvolvemento do xogo social. 

6. Habilidades motoras: 

Frecuentemente, o alumnado con TEA presenta torpeza motora nos diferentes 

estadios do desenvolvemento, tanto na coordinación motora ampla como na 

modulación sensorial que implica forza ou destreza ou na motricidade fina, 

presentando, por exemplo, disgrafía. En consecuencia, eses aspectos deben 

estar presentes no desenvolvemento curricular das diferentes áreas ou 

materias, así como nos seus procesos de avaliación. 

É necesaria a consideración dos seguintes principios: 

1. Establecemento dunha relación positiva: 

O establecemento dunha relación positiva coa persoa con TEA resulta 

condición indispensable, aínda que non suficiente, para conseguir procesos de 

aprendizaxe efectivos.  

2. Estruturación do contorno: 

Debe proporcionárselle a este alumnado unha ensinanza o máis estruturada 

posible, na que serán claves as rutinas, os horarios, as axendas 

individualizadas ou a organización física dos materiais. Deste xeito 

facilitaráselle a comprensión do que sucede no presente e axudaráselle a 

entender o que vai a acontecer no futuro.  

3. Individualización: 

A intervención educativa co alumnado con TEA debe ter un carácter moi 

individual, axustada á severidade e singularidade das súas alteracións. 

4. Asegurar a comprensión: 

A comprensión do que sucede na aula verase favorecida con actuacións como: 

• Situar ao alumnado lonxe de fontes de ruído. 

• Seleccionar só o material necesario para a tarefa de cada momento. 

• Sentar o/a alumno/a nas primeiras filas, facilitando a súa atención cara aos 

estímulos máis relevantes. 

• Establecer, cando proceda, tarefas de traballo independente, para 

promover aprendizaxes específicas. 

• Nos momentos en que a distribución das mesas é en grupo, sentar o/a 

alumno/a ao carón de compañeiros/as especialmente colaboradores ou 

cos que comparte intereses iguais ou semellantes. 

• Comunicar con antelación posibles cambios na distribución das mesas.  

• Axustar o nivel da linguaxe á comprensión lingüística amosada polo 

alumnado. 

• Acompañar a linguaxe oral con apoios visuais. 

• Dar instrucións e consignas claras, directas e simples para a realización 

das tarefas, empregando diferentes canles de entrada (visual, auditiva, táctil) 

para presentalas.  

5. Aprendizaxe sen erro: 

Hai que organizar as tarefas de xeito que sexan resoltas con éxito polo 

alumnado. Para que iso suceda recoméndase: 

• Establecer tarefas adaptadas ao seu nivel de desenvolvemento. 

• Dividir as tarefas noutras máis pequenas, establecendo pasos intermedios. 

• Seleccionar tarefas en función dos intereses amosados polo alumno/a. 

• Proporcionar a axuda necesaria en cada momento, reducíndoa 

paulatinamente. 

6. Proporcionar aprendizaxes funcionais e facilitar a súa xeneralización: 

A funcionalidade das aprendizaxes é condición necesaria para promover a súa 

adquisición por parte do alumnado. En consecuencia, a oferta de tarefas 

relacionadas co contorno e coa vida real, que contemplen as habilidades ou 

destrezas que facilitan a súa execución, permitirá acadar aprendizaxes 

significativas e facilitará a súa xeneralización a outros contextos ou situacións; 

aspectos nos que se considera imprescindible a colaboración familiar. 

Orientacións metodolóxicas, considerando: 

1. A adaptación das actividades que se propoñen ás características do 

mailto:ies.escolas.proval@edu.xunta.es
http://www.escolasproval.com/


 
 

             IES Escolas Proval 
Avda. de Portugal nº 171 - 36370 Nigrán. Pontevedra  

Teléfono 886110369 – Fax 886110369 ies.escolas.proval@edu.xunta.es 

 www.escolasproval.com 

 

               
UNIÓN EUROPEA FONDO 

SOCIAL EUROPEO 

  

 

alumno/a, o que se facilita con estratexias como: 

• Introducir actividades alternativas ás establecidas para o grupo-clase. 

• Reducir o nivel de complexidade das actividades, e que teñan un principio e 

un fin claros. 

• Flexibilizar o tempo do que se dispón para realizar as actividades. 

• Reforzar os pasos intermedios de realización, dividindo as tarefas en partes 

máis pequenas. 

2. Controlar o volume do ton de voz e a expresión facial do profesorado, 

dirixíndose ao alumnado de forma individual. 

3. Establecer as tarefas cunha alta estruturación. Isto supón indicarlle de 

forma clara o traballo que debe facer, que tarefas debe completar, en que 

orde, cando rematará por completo a tarefa, etc. 

4. Empregar reforzadores suficientemente poderosos e recoñecer pequenos 

logros adquiridos, para manter motivado o alumnado.  

Apoio condutual positivo: 

O apoio condutual positivo é un enfoque (un modelo de intervención) para facer 

fronte aos problemas de conduta, que implica remediar condicións ambientais 

e/ou déficits en habilidades. Sostén que unha intervención educativa 

preventiva, co desenvolvemento de habilidades de comunicación social, 

flexibilidade e planificación, é a mellor forma de atallar os problemas de 

conduta que poden xurdir na interacción entre o alumnado con TEA e o 

contorno (interpersoal, social, físico, metodolóxico, etc.). 

Este modelo de intervención centrase na realización dunha avaliación funcional 

que axude a comprender os factores que desencadean e manteñen as 

condutas problemáticas, para o que poden utilizarse rexistros ABC 

(antecedente-conduta-consecuencia), que permiten pescudar a función da 

conduta e intervir adecuadamente. Se non se realiza esta avaliación funcional 

pode ser que non se interveña sobre situacións desencadeantes desas 

condutas, ou que a intervención sexa desacertada, ocasionando que a conduta 

empeore. 

Avaliación do alumnado con TEA 

A avaliación do alumnado con TEA terá un carácter continuo, ademais de 

formativo; é dicir, estenderase ao longo de todo o proceso de ensino-

aprendizaxe e servirá de axuda para ir valorando aspectos como a suficiencia 

ou insuficiencia das axudas e apoios prestados, a idoneidade e funcionalidade 

dos recursos utilizados, así como outros aspectos que son susceptibles de 

axuste ou mellora (distribución de espazos, mobiliario, etc.).  

En definitiva, a avaliación debe servir para obter información acerca do 

desenvolvemento do proceso de ensino-aprendizaxe e, de ser o caso, como 

mellorar as actuacións profesionais da ensinanza ante as necesidades do 

alumnado.  

A valoración do proceso educativo debe facerse, tamén, a nivel do propio 

centro educativo no seu conxunto, avaliando en que medida se dá a resposta 

educativa máis axeitada ao alumnado con TEA.  

En consecuencia, deben analizarse aspectos como: adecuación de espazos, 

organización de apoios, idoneidade do material existente, nivel de coordinación 

entre os diferentes profesionais que traballan con este alumnado, etc. 

Na avaliación inicial, así como na propia avaliación psicopedagóxica, un dos 

aspectos importantes sobre o que indagar é o relativo aos centros de interese 

do alumno/a, xa que á hora de establecer os procesos de ensino-aprendizaxe 

poderanse adaptar as tarefas e actividades, para que sexan o máis funcionais 

e motivadoras posibles. 

A avaliación debe ser variada, atendendo tanto aos aspectos instrutivos como 

aos formativos, e debe contar cos recursos e co tempo que o alumnado 

necesite. E os seus resultados deben centrarse nos aspectos positivos, 

resaltando aquilo que o/a alumno/a é capaz de facer ou foi adquirindo, por 

pequeno que sexa, sen centrarse exclusivamente nas súas dificultades. Nela 

estarán implicados todos os profesionais que atenden ao alumnado: 

profesorado titor, profesorado de área ou materia, especialistas, etc., 

respectando o establecido na normativa que regula a avaliación das distintas 

etapas. 

Hai dous aspectos nos que se debe incidir especialmente, polo seu carácter 

vehicular para lograr outras aprendizaxes e pola súa incidencia na evolución do 

alumnado: a comunicación e a interacción social.  

Con respecto á primeira, avaliarase non só a linguaxe oral, senón outros 

aspectos como a intención comunicativa amosada e as funcións comunicativas 

que posúe o alumnado.  

Para a avaliación da linguaxe oral poden empregarse diversos instrumentos, 

entre os que destacan os rexistros das mostras da linguaxe espontánea, en 

contextos naturais e en diferentes situacións. 

No referido as interaccións sociais, é preciso valorar as relacións establecidas 

co profesorado, cos seus compañeiros e compañeiras e coa propia familia. 

Para isto, un instrumento moi adecuado pode ser a observación das condutas 

interactivas do alumnado en contextos naturais. 

A avaliación da aprendizaxe do alumnado con TEA require de formas e 

instrumentos diferentes, que teñan en conta as súas dificultades de 

xeneralización das aprendizaxes, a súa baixa tolerancia á frustración, o 

desfase que pode darse en certas áreas ou materias, as súas dificultades na 

comprensión e a expresión oral e escrita.  

Hai que ter en conta que a realización de probas de avaliación require dunha 

serie de habilidades de afrontamento que o alumnado con TEA tamén ten que 

aprender, polo que hai que ensinarlle a realizar as probas con éxito e 

relaxadamente, de maneira que aumente a motivación para logros maiores e 

se favoreza un nivel de autonomía progresivo. 

Para o alumnado que non precisa modificacións significativas do currículo 

(adaptación curricular) recoméndase:  

• Realizar tarefas ou exames curtos e concretos, permitíndolle ao alumnado 

realizalas, de ser necesario, en máis dunha sesión. 

• Establecer os exames con preguntas pechadas (verdadeiro/falso, opción 

múltiple), de completar ou de resposta curta. Nas preguntas que deben 

desenvolverse, deixar espazo suficiente para que este non sexa un 

problema. 

• Empregar preguntas con enunciados curtos, precisos e claros, separando 

debidamente unhas preguntas doutras. 

• Nalgúns casos, dadas as dificultades na escrita deste alumnado, permitir a 

realización dos exames de xeito oral ou a través do ordenador. 

• Permitir a presentación de traballos en soporte dixital. 

• Promover o emprego de reloxos adaptados para controlar o paso do tempo, 

no caso de ser necesario. 

• Observar e abordar os posibles bloqueos, distraccións ou 

“desconexións”, ofertando as axudas que precise. 

• Recordarlle que pode saltar unha pregunta se non a sabe. 

• Asumir os erros de presentación como algo non avaliable, xa que moitos 

destes nenos e nenas teñen dificultades de psicomotricidade fina. 

• No alumnado con dificultades de comprensión lectora será necesario 

repasar con eles a lectura dos enunciados, para asegurarse de que 

comprenderon ben a pregunta. 

• Algúns alumnos e alumnas con TEA teñen un alto compoñente de 

impulsividade, polo que debemos insistirlles en que lean as preguntas 

todas as veces que sexan necesarias antes de respondelas. 

Para máis información pódese consultar o Protocolo para o Alumnado con 

Trastorno do Espectro do Autismo publicado pola Consellería de Cultura, 

Educación e Ordenación Universitaria. 

ALUMNADO CON TDAH 

O trastorno por déficit de atención e hiperactividade é un patrón persistente de 

conduta de desatención, hiperactividade e impulsividade que comeza a 

manifestarse ao longo da infancia e que inflúe negativamente no 

funcionamento e no desenvolvemento das nenas, dos nenos e dos 

adolescentes afectados. 

A desatención obsérvase na existencia de comportamentos como a dificultade 

para manter a concentración nas tarefas, a falta de perseveranza durante a súa 

realización e a desorganización. 

A hiperactividade refírese ao exceso de mobilidade e á inquietude constante 

(nas persoas adolescentes e adultas afectadas por TDAH só permanece, 

habitualmente e de maneira interna, a inquietude). 

A impulsividade ten que ver coas actuacións sen pensar nas consecuencias, 

coa procura da recompensa inmediata, así como á dificultade para agardar 

polos beneficios que se demoran no tempo. 

As manifestacións características do TDAH danse nos distintos ámbitos nos 

que a persoa afectada se desenvolve (na familia, na escola, no traballo, cos 

iguais, nas actividades de lecer, etc.), aínda que adoitan variar e ser diferentes 

dependendo do contexto. De igual modo, os signos do trastorno poden ser 

leves ou mínimos naquelas situacións nas que a persoa afectada está a recibir 

recompensas ou incentivos constantes, en situacións novas ou pracenteiras, ou 

cando está baixo unha estreita supervisión. Pola contra, fanse máis notorios os 

síntomas naquelas situacións nas que a actividade é monótona e pouco 

motivadora e cando o froito ou o resultado desta non se produce de forma 

inmediata. A idade na que estas manifestacións comezan a ser evidentes varía 

duns casos a outros. 

Na actualidade, considérase que o trastorno pode amosarse en tres 

modalidades diferentes: 

• Presentación combinada. É a máis habitual, e nela, tanto os síntomas de 

inatención como os de impulsividade-hiperactividade danse nun grao 

excesivo para o nivel evolutivo da persoa. 

• Presentación predominantemente impulsivo-hiperactiva. Nela predominan os 

síntomas de impulsividade e/ou hiperactividade, mentres que os síntomas de 

inatención teñen unha menor presenza.  

• Presentación predominantemente inatenta. Nesta presentación existe unha 

maior presenza dos síntomas de inatención. 

Nalgúns casos apréciase que a presentación predominantemente inatenta se 

dá sen a presenza notoria de impulsividade e hiperactividade e acompañada do 

que se denominou “tempo cognitivo lento”, que é o funcionamento 

caracterizado pola lentitude, pola tendencia a estar nas nubes ou a soñar 

esperto. 

Hai certo consenso en que as causas do TDAH poden ser de orixe 

neurobiolóxica. 

No ámbito escolar, o profesorado pode observar a existencia dalgunhas das 

seguintes manifestacións: 

• Cústalle comezar o traballo. Non comeza por si só ou soa. 

• Amosa desorde e desorganización e non completa os traballos. 

• Usa o mínimo esforzo nos seus traballos e tarefas. 

• Ten aparencia de ser unha persoa preguiceira, mesmo pouco motivada. 

• Parece non escoitar cando se lle fala. Segue con dificultade unha conversa. 

• Presenta os traballos sucios, rachados ou deteriorados. 

• Esquece entregar os traballos, aínda que os teña feitos. 

• Presta moita máis atención nas áreas ou materias que lle gustan. 

• Ten dificultade para atender e seguir as normas dun xogo. 

• Cambia constantemente de postura na súa cadeira, nas rodas de xogo, etc. 

• Morde, chupa e xoga co material (lapis, goma, bolígrafo). 

• Cáenlle as cousas ao chan con excesiva frecuencia, rompe materiais, etc. 

• É das persoas que adoita ter pequenos accidentes no recreo e nos xogos. 

• Contesta sen pensar. 

• Non ve o perigo en ningures. 

• Non controla a expresión dos seus sentimentos. 

• Os castigos producen pouco efecto no seu comportamento e as 

recompensas a longo prazo tampouco funcionan. O tempo é o seu inimigo e 

non inicia as tarefas ata o último momento. 

• Ten dificultade para controlar o seu comportamento. 

• Cústalle poñerse no lugar da outra persoa xa que carece de empatía. 

• Desmoralízase enseguida. 

• Frecuentemente parece unha persoa testana. 

• Ten moi baixa autoestima, inseguridade e dependencia das persoas adultas. 

• Cando ten que explicar algo non atopa as palabras e ten dificultades para 

explicar as súas ideas de maneira rápida e precisa. 

• Esquécese de darlles a volta ás follas dos exames. 

• Cando unha pregunta ten varias partes, contesta a primeira e esquece as 

seguintes. 

Dende unha perspectiva inclusiva e comunitaria fanse as seguintes propostas 

de actuación no sistema escolar para atender ás necesidades específicas de 

apoio educativo que presenta o alumnado con TDAH (Trastorno por Déficit de 

Atención e Hiperactividade).  

Prevención e intervención na organización do centro educativo 

O protocolo editado pola Consellería recolle que os centros educativos deben 

procurar: 

• Escolarizar o alumnado con TDAH nas aulas ordinarias, desenvolvendo 

as medidas de atención á diversidade adaptadas ás súas necesidades. 

• Que a orientadora informe ao profesorado das conclusións da 

avaliación psicopedagóxica, das necesidades do alumnado e das 

propostas de intervención. 

• Informar e formar ao profesorado para que coñeza as características do 

TDAH e estratexias para os axustes necesarios e que entenda que este 

alumnado ten un trastorno do neurodesenvolvemento (DSM5), non 

confundíndoo con alumnado “mal educado”. 

• Establecer canles de coordinación entre todo o profesorado que imparte 

clase a alumnado con TDAH, para unificar pautas metodolóxicas, de 

avaliación e técnicas de control da conduta. 

• Incentivar a elección da titoría con alumnado con TDAH por parte do 

profesorado con experiencia e formación específica. 

• Sistematizar o intercambio de información nos cambios de curso e de 

etapa educativa do alumnado con TDAH, para asegurar a continuidade do 

proceso formativo. 

• Garantir a coordinación entre a familia, o profesorado, os servizos de 

orientación e, a través da familia, os servizos sanitarios e/ou sociais 

relacionados co TDAH. 

Prevención e intervención dentro da aula 

Estas pautas e estratexias ofrécense para beneficiar tanto o alumnado con 

TDAH coma o resto do grupo, e servir de guía de actuación para o profesorado. 

Entre as pautas e as estratexias que deben estar presentes na contorna da 

aula destacan: 

• Tipo de aula. O alumnado con TDAH debe estar nunha aula, a ser posible, 

na que non coincida con alumnado con problemáticas semellantes. 

• Perfil do profesorado. Funciona ben o profesorado que harmoniza as 

normas claras e coherentes coa empatía e co reforzo positivo. Os estilos 

permisivo ou autoritario son negativos nestes casos. 

• Localización da/o alumna/o na aula. Considérase que o alumnado con 

TDAH debe estar sentado cerca da mesa do profesorado e ao lado de 

compañeiras/os que lle sirvan de modelo de tranquilidade, de orde e axuda. 

Debe evitarse a proximidade a portas, fiestras, papeleiras e lugares de 

tránsito, así como a estímulos sonoros ou visuais.  

• Cando se realicen traballos en grupo hai que ter coidado coa localización do 

grupo (próximo ao profesorado) e coa elección das/os compañeiras/os. En 

actividades individuais, este alumnado deberá ocupar unha mesa separada, 

orientada cara a mesa do profesorado. 

• Mesa da/o alumna/o. Enriba da mesa só estarán os materiais que necesite 

para realizar a tarefa, e, ao remate, deberá recollelos e gardalos, e debemos 

evitar que acabe xogando con eles e convertendo a mesa nun pequeno 

taller. 

• Normas de convivencia consensuadas na aula. Negociaranse co 

alumnado unhas cantas normas de funcionamento (non moitas) e as 

consecuencias do seu incumprimento. Estas normas debe escribilas o propio 

alumnado, han de estar visibles na aula, e deben ser repasadas, con 

frecuencia, polo conxunto da clase. O profesorado evitará os enfrontamentos 

verbais e retadores cando se esixe o cumprimento das normas. Aconséllase 

firmeza, sen implicarse emocionalmente, e non culpar diante das 

compañeiras e dos compañeiros. 

• Manter un ambiente estruturado, motivador e con rutinas predicibles, 

axudaralle ao alumnado a sentirse seguro e a saber o que ten que facer en 

cada momento. 

• Adaptar o currículo. Adaptar o currículo ás capacidades, ao estilo de 

aprendizaxe e ás necesidades do alumnado é sempre a mellor resposta para 

solucionar os problemas de aprendizaxe e de conduta. Para o alumnado con 

TDAH, as medidas de carácter ordinario son imprescindibles e veñen nas 

orientacións que se mencionan a continuación, mentres que as de carácter 

extraordinario dependen da evolución do alumnado. 

• Antes e durante a realización das actividades. No tratamento educativo 

con alumnado con TDAH dá resultado: 

✓ Alternar actividades teóricas con traballo práctico. 

✓ Antes de empezar unha actividade, hai que explicala de xeito claro e 

sinxelo, e asegurarse de que a entendeu todo o alumnado. 

✓ Utilizar estratexias para captar a atención inicial como cambios de 

entoación, xesticulación e dramatización. 

✓ Segmentar as actividades longas e limitar o número destas. 

✓ Supervisar frecuentemente a realización, para reforzar positivamente ou 

para reconducir a execución ou as distraccións. 

✓ Utilizar reforzos e apoios visuais na instrución oral. 

✓ Combinar actividades máis estimulantes con outras menos motivadoras. 

✓ Variar os exercicios, para que non se aburra. 

✓ Conseguir a colaboración dun compañeiro/a “responsable”, para que lle 

axude a comprender e a realizar as tarefas. 

✓ Utilizar reforzos positivos para motivar (eloxios privados e públicos, 

colocar os seus traballos no taboleiro da clase, levar os traballos á casa 

cunha felicitación, utilizar un sistema de puntos ou economía de fichas, 

etc.). 

• Titoría entre iguais: 

✓ Potenciar a aprendizaxe cooperativa, onde aprende xunto alumnado 

diferente. 

✓ Promover a aprendizaxe en grupos interactivos. 

✓ Promover a realización de debates. 

✓ Procurar que as/os compañeiras/os do alumnado con TDAH lle poidan 

axudar a realizar as tarefas, que o ignoren cando quere chamar a 

atención con condutas inadecuadas e que lle presten axuda cando atende 

e se centra nas tarefas. 

• Tarefas e deberes. É necesario: 

• Reducir e fragmentar as actividades. 

• Supervisar os exercicios e asegurarse de que entendeu o que ten que facer. 

• Utilizar reforzos e apoios visuais na instrución oral. 

• Non sobrecargar de tarefas para a casa, e seleccionar ben aquelas que se 

consideren máis importantes. 

• Estratexias expositivas. A memoria de traballo do alumnado con TDAH 

pode presentar algunhas dificultades: capacidade limitada, pola cantidade de 

información que pode reter simultaneamente, e escasa duración temporal na 

que se pode manter. Para compensar esta carencia, á hora de explicar, o 

profesorado debe ter en conta as seguintes estratexias: 

✓ Antes de empezar, asegurarse de que atende. 

✓ Utilizar frases curtas e claras. 

✓ Manter o contacto visual e permanecer cerca. 

✓ Focalizar a atención nos conceptos “clave”. 

✓ Utilizar estímulos visuais e modificar o ritmo da exposición, coas debidas 

pausas. 

✓ Presentar a idea principal explícitamente ao principio da explicación. 

✓ Utilizar estratexias de categorización e imaxes mentais de conceptos. 

✓ Implicala ou implicalo, promovendo a súa participación con preguntas 

sinxelas. 

✓ Proporcionarlle un sistema de titoría dun compañeiro/a que lle axude a 

revisar os puntos fundamentais da explicación, e promover que o 

alumnado con TDAH explique os conceptos a estudantes con máis 

dificultades.  

✓ Por outra parte, o profesorado debe asegurarse de que o alumnado o mira 

aos ollos, que entende o exposto e, de ser o caso, que copiou o sinalado. 

Con esta finalidade formularánselle algunhas preguntas, para que as 

poida responder correctamente. 

• Exames ou probas escritas. Para mellorar o éxito das probas escritas é 

necesario: 

✓ Utilizar diferentes formas e instrumentos de avaliación. 

✓ Que os exames escritos sexan curtos e con preguntas breves, cerradas, 

claras e con vocabulario sinxelo. 

✓ Complementar os exames escritos de forma oral. 

✓ Alternar a forma de presentación das cuestión que ten que responder o 

alumnado (de forma oral, escrita ou coas novas tecnoloxías). 

✓ Pactar a fórmula máis idónea para realizar os exames (oral ou utilizando o 

ordenador), debido ás dificultades de escritura dalgún alumnado con 

TDAH. 

✓ Deixar máis tempo para os exames ou probas escritas, incluso dividilas en 

dúas sesións, e ser flexibles na súa duración. 

✓ Presentar escrito o texto dos exames, salientando as partes máis 

importantes de cada cuestión e, no caso de preguntas complexas, 

diferenciando ben cada tarefa. 

✓ Deixar suficiente espazo entre as preguntas, e supervisar a súa 

comprensión e execución. 

✓ Pedir que se revisen os traballos e os exames antes de entregalos. 

• Uso da axenda. A axenda é un instrumento moi útil, imprescindible para o 

alumnado con TDAH, tanto para servir de canle de comunicación coa familia, 

coma para lle axudar ao alumnado a levar ao día as súas tarefas. De aí que 

a axenda debe: 

✓ Supervisarse pola familia e polo profesorado, tratando de que aprendan a 

usala. 

✓ Servir para que o profesorado escriba diariamente algo positivo e 

poderanse mencionar, a continuación, aspectos que hai que mellorar. 

✓ Usarse para que as familias e o alumnado coñezan, con antelación 

suficiente, as datas dos exames, contidos a preparar, datas para entrega 

de traballos, os libros de lectura, etc. 

• En canto á atención na clase. A atención pode mellorarse: 

✓ Se negocian co alumnado períodos curtos de atención cando realiza 

tarefas, de cara a ir aumentando a súa duración de forma progresiva. 

✓ Se reforza o esforzo polo aumento de tempo de atención. 

✓ Se inclúen actividades onde poida ter éxito, segmentando en fases as 

máis difíciles e negociando un tempo para rematar cada unha. 

• Estratexias para mellorar a motivación e a autoestima. Débese: 

✓ Fomentar unha relación positiva entre o alumnado e o profesorado. 

✓ Coñecer o seu estilo de aprendizaxe, as súas capacidades, as súas 

motivacións. 

✓ Ofrecerlle ao alumno/a experiencias de éxito, e reforzar calquera pequeno 

logro na aprendizaxe e/ou na conduta. 

✓ Ofrecerlle confianza e expectativas positivas, facéndolle correccións 

respecto á súa tarefa e achegando propostas de mellora. 

✓ Axudarlle a coñecer e a manexar as súas emocións (baixa tolerancia á 

frustración, dificultades para atrasar a gratificación). 

✓ Evitar avaliar sempre negativamente e proxectar expectativas de éxito. 

• Entrevistas regulares entre o profesorado e a familia: A evolución 

positiva do alumnado dependerá da actuación do profesorado e do apoio da 

súa propia familia. Cómpre establecer entrevistas periódicas do profesorado 

titor coa familia para intercambiar información sobre os progresos nos planos 

académico, social e emocional, así como sobre as dificultades atopadas e as 

estratexias compartidas para superalas. 

• Comprensión do proceso de aceptación do problema por parte da 

familia: En ocasións, o profesorado manifesta que a familia non acepta o 

problema da súa filla ou do seu fillo. Neste caso, o papel do profesorado é o 

de acompañare axudar, e tamén de poñer a disposición da familia e do 

alumnado as medidas educativas necesarias. 

• Compartir responsabilidades na aula: Pódense aproveitar os materiais da 

aula para lle dar responsabilidades sobre o seu coidado e utilización. Ao 

mesmo tempo, esas accións permítenlle moverse de vez en cando e 

descansar para poder recuperar a atención. 

• Técnicas de modificación de conduta: Utilízanse para favorecer o cambio 

de comportamento a través dunha serie de estratexias. Con elas preténdese 

reducir ou eliminar as condutas problemáticas e fortalecer as condutas 

adecuadas. As máis eficaces no tratamento do TDAH son: 

✓ Técnicas para incrementar a conduta desexada, como o reforzo 

positivo e a economía de fichas. 

✓ Técnicas para reducir as condutas non desexadas, como retirar a 

atención diante dunha conduta inadecuada, reforzar condutas alternativas 

ou prívalo de obter reforzo. 

✓ Outras técnicas para a mellora cognitiva. A mellora nos procesos 

cognitivos favorécese coa exercitación en: 

▪ Autoinstrucións. 

▪ Solución de problemas. 

▪ Autoobservación. 

▪ Atribución adecuada dos éxitos e dos fracasos. 

▪ Habilidades sociais. 

NOTA: Estas orientacións recóllense no Protocolo de actuación con 

alumnado con TDAH elaborado pola Consellería de Educación en 

colaboración coa Consellería de Sanidade. Ademais destas pautas de 

actuación no centro escolar, é fundamental aportar orientacións elaboradas 

para as familias, de xeito que ambos ambientes traballen de forma 

colaborativa. 

Orientacións para as familias de alumnado con TDAH 

A nai, o pai ou as persoas titoras legais ou gardadoras son as figuras máis 

significativas e relevantes para as rapazas e os rapaces. De aí que é moi 

importante que coñezan en que consiste o trastorno e proporcionarlles 

estratexias para manexar as actuacións e as condutas das nenas e dos nenos 

con TDAH. Entre as orientacións que deben facilitárselles destacan: 

Unificación de criterios entre as persoas adultas da familia: repartir e 

compartir as tarefas e as responsabilidades da crianza e das consecuencias do 

TDAH das rapazas e dos rapaces. É moi importante que as persoas adultas 

que conviven na casa teñan o mesmo criterio á hora de educar e que sexan 

modelo de conduta reflexiva. É dicir, hai que actuar sempre do mesmo xeito, 

para non confundir a nena ou o neno e a nai e o pai manterán a mesma liña de 

actuación. 

Coordinación da familia cos servizos educativos e sanitarios: a familia 

debe apoiar aos distintos profesionais (profesorado, persoal orientador, persoal 

médico etc.) cos que se relacionan as nenas e os nenos con TDAH e debe 

haber unidade nela mesma, que é fundamental para trasladar unha mensaxe 

común nos sistemas familiar, escolar e sanitario. 

Normas de convivencia familiar: poñer normas e límites para a totalidade da 

familia é o primeiro paso para desenvolver unha disciplina positiva. Estas 

deben ser poucas, claras e ben definidas. Así mesmo, deben expresarse como 

afirmación (“Recolle os xoguetes do teu cuarto!”), máis que como petición ou 

favor (“Queres recoller os xoguetes do teu cuarto?”).  

Non son eficaces os reproches e as discusións permanentes. Tamén é 

importante establecer as consecuencias das condutas positivas e negativas e 

ser coherente na súa aplicación.  

As nenas e os nenos con TDAH necesitan máis supervisión para poder 

organizarse e manexar o tempo. As rutinas e un horario estable axudaralles a 

afrontar as súas responsabilidades. 

Consecuencias positivas e/ou negativas das condutas: tanto as 

consecuencias que se derivan dunha conduta positiva coma dunha negativa 

deben ser proporcionadas e inmediatas á conduta, para que sexan efectivas. 

Utilizaranse, preferentemente, os reforzos positivos (por exemplo: felicitar 

inmediatamente despois de que a nena ou o neno faga algo bo, e sorprendelo, 

tan frecuentemente como sexa posible, xa sexa cun sorriso ou cunha loanza).  

Modificarase, o antes posible, calquera conduta negativa. Explicaráselle, con 

claridade, o que fixo mal e suxeriráselle que propoña que outras cousas boas 

podería facer. 

Realización de tarefas na casa: se é o caso, as familias poden axudar a que 

a nena ou o neno faga as tarefas escolares na casa, para o que han de ter en 

conta as pautas ou estratexias que lle proporcione o profesorado. 

Desenvolvemento emocional. Autoestima: a posible sensación de fracaso 

das nenas e dos nenos con TDAH leva a que se resinta a súa autoestima, polo 

que necesitan axuda para entender as súas emocións e controlalas. Hai que 

coidar a linguaxe, criticar o que é a conduta e non a nena ou o neno, darlle 

mensaxes positivas e dicirlle o que se espera del ou dela, valorar o seu esforzo 

e non só o resultado, establecer normas e límites, darlle responsabilidades, 

utilizar máis os premios ca os castigos, inscribila ou inscribilo en actividades 

nas que destaque, invitaras súas compañeiras e compañeiros á casa, etc. 

Estratexias de modificación de conduta: a familia do alumnado debe ser 

modelo de conduta reflexiva. As rapazas e os rapaces aprenden máis por 

observación ca polo que se lles di ou polo que oen. Así, para favorecer que as 

condutas conflitivas sexan cambiadas por outras máis axustadas poden 

utilizarse as seguintes estratexias, con fin de garantir o control e a seguridade 

das rapazas e dos rapaces: 

• Retirar a atención. Ignorar as condutas inadecuadas favorecerá a súa 

desaparición. 

• Saír da situación. Pódese optar por saír da situación dicíndolle que “cando 

estea tranquila ou tranquilo pode buscarnos para falar”. 

• Tempo fóra. Cando un rapaz ou unha rapaza entra en crise e berra, chora, 

arremete contra o irmán, insulta a nai ou o pai ou lanza obxectos, hai que 

retirala ou retiralo da situación onde está, mandalo ou mandala para un espazo 

neutro e controlar a súa seguridade, pero sen lle falar. O máis importante é 

que, unha vez rematada a crise, non consiga nada do que quería cando 

empezou o enfado. 

• Reforzar as condutas alternativas ou positivas. As estratexias de extinción 

da conduta problemática deben ir acompañadas do reforzo da conduta positiva 

alternativa, para consolidar a mellora do comportamento. 

Adquirir estratexias de comunicación e diálogo: deben desenvolverse 

formas de comunicación e diálogo que melloren as relacións familiares, tanto 

da nena/o con TDAH, coma do resto dos membros da familia. 

A familia como integradora da información dos servizos educativos, 

sanitarios e/ou sociais: a familia é a receptora da información e dos informes 

relacionados coa atención integral á nena ou ao neno. Debe de actuar como 

canle de comunicación entre os distintos servizos educativos, sanitarios e/ou 

sociais, no camiño dunha atención integrada. 

Actividades complementarias: participar en actividades complementarias, 

especialmente nas de equipo ou colectivas, permítelle ao alumnado con TDAH 

desenvolver outras áreas nas que pode destacar e, ao mesmo tempo, aprender 

as normas, controlar a impulsividade e mellorar a socialización. 

Favorecer a súa relación con amigas e amigos e con compañeiras e 

compañeiros: resulta moi útil para o alumnado con TDAH ensaiar e exercitar 

na casa condutas de: 

• Compartir cousas, respectar a quenda, pedir xoguetes. 

• Permitirlle o acceso a xoguetes, cromos, películas, libros de aventuras, etc. 

que espertan interese entre as súas compañeiras e compañeiros, para facilitara 

súa integración e participación. 

• Invitar a outras nenas e nenos ao seu aniversario, cun plan de xogo 

preestablecido. 

• Supervisar o comportamento mentres xoga. 

Asociacións de familias: as asociacións de nais, pais ou persoas titoras 

legais ou gardadoras de nenas e nenos con TDAH son moi importantes, por 

seren útiles para: 

• Apoiarse, poñendo en común experiencias persoais. 

• Sentir que non se está só ou soa e que se pode mellorar e avanzar nos 

diferentes campos de traballo, vivencias e experiencias. 

• Darlle a coñecer o TDAH á sociedade en xeral e, así, promover o éxito das 

persoas que o padecen, potenciando as súas habilidades. 

• Completar, en colaboración coas institucións educativas, os apoios escolares 

e psicopedagóxicos que se están a realizar no ámbito escolar. 

• Informar de todo o relevante para o TDAH nos campos psicopedagóxico, 

sanitario, social, lexislativo e administrativo. 

• Promover cursos, xornadas e charlas de achegamento da sociedade ao 

TDAH, coa colaboración dos profesionais da educación e dos servizos 

sanitarios e/ou sociais. 

• Realizar, dirixidos a persoas con TDAH, charlas, talleres e cursos sobre 

habilidades sociais, habilidades afectivo-sexuais, habilidades motivacionais, 

habilidades de prevención de adiccións, etc. 

• Facilitar as ferramentas necesarias para que o trastorno non supoña unha 

desvantaxe na vida cotiá da persoa con TDAH e axudarlle a mellorar a súa 

calidade de vida. 

ALUMNADO CON ALTERACIÓN DE CONDUTA 

Podemos estar falando de alumnado con algún diagnóstico que implique ás 

veces comportamentos dese tipo (TDAH, TEA), por historia persoal ou mesmo 

de orixe descoñecida. Ante condutas disruptivas podemos: 

• Lembrar as normas de convivenci ado centro e de aula, e o deber do seu 

cumprimento. 

• Manter a este alumnado no campo visual e situalo nun lugar da clase lonxe 

de compañeiros/as que reforcen a actitude negativa. 

• Non compáralo cos compañeiros/as. 

• É necesario que estean ocupados/as, evitar que non teñan “nada que 

facer”. Cando acudan á aula de convivencia han de facer o que se lles 

indique. 

• Tratalos/as con respeto, nunca iniciar una discusión sobre as razóns polas 

que actuou da maneira que o fixo. Utilizaremos un ton firme pero non 

ameazador. 

• Hai que procurar recoñecerlles o esforzo que fagan (moito ou pouco). 

Valoremos os seus logros e evitemos comentarios sarcásticos ou irónicos. 

• Si se negan a facer un traballo pode deberse a que non son capaces e non o 

queren recoñecer. Tratemos de ofrecerlles axuda. 

• Tentaremos non chamarlles a atención en público. Con este tipo de 

alumnado é mais eficaz falar en privado. 

• Debemos ignorar, no posible, os comportamentos pouco problemáticos 

para non estar interrompendo continuamente o ritmo da clase. 

• Realizar un contrato de conduta por escrito. 

*Aínda que estas pautas poden axudarnos, non serán de utilidade sen 

afondar noutros aspectos de cada alumno/a de forma individualizada. 

DISLEXIA 

A dislexia é un problema específico de aprendizaxe, que ten unha orixe 

neurolóxica. Caracterízase por dificultades de precisión e fluidez no 

recoñecemento de palabras e problemas de decodificación e escritura 

(Federación Española de Dislexia).  

A dislexia vai unida, en ocasións, a outros problemas de aprendizaxe escolar 

tales como disgrafía (dificultades no trazo correcto das letras, no tamaño, 

paralelismo das liñas) e, en fases posteriores, aparece a disortografía 

(dificultade para o uso correcto das regras de ortografía).  

A discusión sobre a orixe deste trastorno non está pechada, aínda que tendo 

en conta diversos estudos, sí podemos concluir que se trata dunha dificultade 

funcional dalgunha ou algunas partes do cerebro que interveñen no proceso de 

aprendizaxe e execución da lectoescritura e que vai xeneralmente acompañada 

de disfuncións colaterais (na orientación espacial e temporal, lateralidade, 

psicomotricidade, esquema corporal).  

Tamén hai que destacar que existe un compoñente hereditario en gran 

cantidade de casos. 

Na aula, a dislexia pódese detectar inicialmente polo retraso na aprendizaxe da 

lectoescritura. Cando se consigue iniciar ésta, se dan normalmente as 

seguintes peculiaridades:  

• Lentitude.  

• Tendencia ao deletreo.  

• Escasa comprensión lectora debido á falta de ritmo.  

• Ausencia de puntuación.  

A medida que pasan os cursos os problemas agudízanse. Así, a dificultade 

lectora e a baixa comprensión levan a malos resultados académicos, baixo 

autoconcepto ou actitudes de desgana.  

Ocorre con gran frecuencia que ao alumno/a tachaselle de vago/a, distraído/a e 

se atribúe a esas características o seu mal funcionamento escolar, 

presionándoo/a para que traballe e atenda. Hai que ter en conta que a 

realidade é xustamente ao revés, xa que a característica de distraibilidade é 

consustancial ao síndrome disléxico, e se ben é unha dificultade para a 

aprendizaxe, non é algo que estes alumnos/as poidan controlar 

voluntariamente.  

Profundizando na detección dos alumnos/as con dislexia, dacordo cos criterios 

da Asociación Británica de Dislexia, xunto con outras fontes, os signos que 

poden presentar (non todos necesariamente) alumnos/as de +12 anos serían:  

• Inconsistencias gramaticais e erros ortográficos con permanencia, ás veces, 

de omisións e alteracións da etapa anterior.  

• Tendencia á escritura descoidada, desordenada.  

• Dificultade para planificar e redactar relatos e composicións escritas. 

• Baixa comprensión lectora. 

• Tendencia a confundir as instrucións verbais. 

• Baixa autoestima.  

Habitualmente, o alumnado disléxico presenta características de personalidade 

que ás veces atribúense a outra cousa pero que, en realidade, teñen que ver 

co seu problema de aprendizaxe (unhas veces como causa e outras como 

consecuencia).  

Así, é característico que destaquen por:  

• Falta de atención: debido ao esforzo intelectual que teñen que realizar para 

superar as súas dificultades perceptivas específicas. Poden presentar un 

alto grao de fatigabilidade.  

• Desinterese polo estudo: relacionado co punto anterior, en especial cando 

se da un medio familiar e/ou escolar pouco estimulante.  

• Inadaptación persoal: é frecuente un certo desaxuste emocional cos 

seguintes rasgos, según diversos estudios:  

✓ Sentimentos de inseguridade.  

✓ Certa vanidade e falsa seguridade en sí mesmos.  

✓ Terquedade á hora de aceptar tarefas.  

Pautas de intervención 

Cando se fala de tratamento da dislexia, normalmente pensamos en fichas de 

lateralidade, grafomotricidade, seriacións, etc. Sen embargo, autores como 

Thomson recomendan a “sobreaprendizaxe” da lectoescritura baseada en 

reforzo positivo (valorando activamente os éxitos sen deixar de correxir erros).  

Sabemos que esta sería unha labor moi costosa na Educación Secundaria, 

polo que podemos dar as seguintes pautas para traballar na aula:  

• Reforzo positivo. Facerlle saber que desexamos axudarlle. Seguramente 

se sinta inseguro/a e preocupado/a polas reaccións do profesorado.  

• Asegurarse de que entende as tarefas, xa que moitas veces non será así.  

• Precisará axuda para relacionar os novos conceptos coa experiencia previa. 

Haberá que repetirlle a nova información, debido ás dificultades de 

memoria, de atención e aos problemas de distracción.  

• Ter en conta que facer as tarefas levaralle máis tempo que aos demais. 

Cóstalles organizar os seus pensamentos e se cansan antes. É conveniente 

non apremialos co tempo, xa que se porán máis neviosos/as.  

• Á hora de expresarse por escrito de forma espontánea, convén axudarlles na 

suxerencia de temas ou de cómo expresalos, xa que terán dificultades 

iniciais por sí mesmos.  

• De ser posible, sería adecuado facer exames orais para comprobar os seus 

coñecementos, evitándolle as dificultades de lectura, escritura e 

organización.  

• É necesario facer observacións positivas sobre o seu traballo e evitar a 

corrección sistemática de todos os erros que cometa na escritura.  

• A colaboración da familia é fundamental nestes casos. Comprender as 

dificultades do seu fillo/a, apoialo/a nas tarefas escolares e sobre todo no 

ámbito emocional, son esenciais para o desenvolvemento dunha autoestima 

adecuada.  

A ter en conta para os exercicios ou exames:  

• Dotalos de tempo extra para a realización de tarefas.  

• Non facerlles copiar enunciados, senón ir directamente ao desenvolvemento 

do exercicio ou tarefa.  

• Non esixirlles ler en público, a non ser que se presten voluntariamente (sería 

raro). Se resulta necesaria a lectura en voz alta, faráselle entrega desta con 

antelación para que, sen presións, a poida traballar na casa.  

• Adaptar os exames ás súas posibilidades con exercicios e frases sinxelas, 

preguntas de enunciado simplificado, non presentar moita información na 

mesma folla, etc.  

• Non ter en conta as continuas faltas de ortografía ou gramaticais, de ser 

posible.  

• Establecer uns criterios específicos mínimos para a aprendizaxe da lingua 

estranxeira (inglés). Esta resúltalles especialmente complicada.  

• Permitir o uso de calculadora e ordenador sempre que sexa posible.  

